
Гъуэгухэмрэ уэздыгъэхэмрэ

Сымаджэщым и еджапIэр зэтраублэ

    Къэрал мылъкур 
зэгъэзэхуэным теухуауэ

ГУБГЪУЭ ЛЭЖЬЫГЪЭХЭМ 
ТОПСЭЛЪЫХЬ

УФ-м и Правительствэм и УнафэщIым и къуэдзэ Пат-
рушев Дмитрий иджыблагъэ иригъэкIуэкIащ 2025 гъэм 
ди къэралым и щIыналъэхэр губгъуэ лэжьыгъэхэм зэ-
рыщехъулIэм теухуа зэIущIэ. Абы хэтащ Урысей Феде-
рацэм Мэкъумэш хозяйствэмкIэ и министерст вэм и 
унафэщIхэр, Росгидрометым, Росагролизингым я лIы-
кIуэхэр, щIыналъэхэм я Iэтащхьэхэр, нэгъуэщIхэ ри. Ви-
део Iэмал зэпыщIэныгъэхэр къигъэсэбэпу зэIущIэм хэ-
тащ КъБР-м мэкъумэш хозяйствэмкIэ и м инистр Сыжа-
жэ Хьэсэн. 

«УРЫСЕЙМ губгъуэ лэжьыгъэхэр щрагъэкIуэкI мэкъу-
мэшыщIэхэм зыхуагъэувыжа пIалъэм тету. Гъавапхъэм 
нэхъыбэу щегугъу, ахэр къыщагъэхъу щIыналъэхэм жы-
джэру иджыпсту ар щыIуахыж. Тхьэмахуэ блэкIам къетхьэ-
лIэжам и куэдагъыр тонн мелуани 100-м щхьэдэдгъэхащ. 
НобэкIэ, мэкъумэшыщIэхэм ар тонн мелуани 105-м нэбла-
гъэм нагъэсащ. Гъавэ къетхьэлIэжам и куэдагъыр нэ-
гъабэрейм нэхърэ нэхъыбэщ. ЖыпIэнурамэ, зы хуэд гъэу-
выжауэ щыта - мы гъэм тонн мелуани 135-рэ Iутхы жы ныр, 
ди къалэну ноби къонэж», - жиIащ Патрушев Дмит рий. 

Гъавапхъэм нэмыщI, нэгъуэщI мэкъумэш къэкIыгъэ хэри 
къэралым жыджэру мы махуэхэм къыщрахьэлIэж. 
Апхуэдэуи, УФ-м и щIыналъэхэм я нэхъыбэм бжьыхьэсэ 
лэжьыгъэм зыхуагъэхьэзыр икIи гектар мелуани 4 абы 
ирагъэубыдакIэщ. 

Къэбэрдей-Балъкъэрми губгъуэ лэжьыгъэхэм щоу жьэ-
рэкI. Хьэцэпэцэу кърахьэлIэжар, щIыналъэм и муниципа-
литетхэм къата хъыбархэм къызэрыщыгъэлъэгъуамкIэ, 
тонн мин 338,2-рэ хъуащ. Республикэм нэхъыбэу гу лъы тэ 
зыхуащI нартыхур дызыхуэкIуэ махуэхэм Iуахыжын щIа-
дзэнущ. Абы къыдэкIуэу, сэхуранми пэрыхьэнущ. ХадэхэкI 
зэмылIэужьыгъуэхэр, кIэртIофыр, пхьэщ хьэ мыщ хьэр 
иджыпсту зэщIакъуэж. 

Гъавэ Iухыжыгъуэм къыдэкIуэу, республикэм и мэкъу-
мэшыщIэхэми бжьыхьэсэм зыхуагъэхьэзыр. 

УФ-м и Правительствэм и УнафэщIым и къуэдзэм ири-
гъэкIуэкIа зэIущIэм къыщыхигъэщащ, гъавэм кIэрамы-
гъэхуу кърахьэлIэжыныр, ар хъумэныр губгъуэ лэжьы-
гъэхэм хыхьэ къалэн нэхъыщхьэхэм зэращыщыр. Абы 
щхьэкIэ, гъавэр щагъэгъущ щIыпIэхэр, хъумапIэхэр, эле-
ваторхэр хуэхьэзыру щытын хуейщ.

Бжьыхьэсэм теухуауэ Патрушев Дмитрий жиIащ, къа-
пэщылъ лэжьыгъэр и чэзум зэфIагъэкIыным, жылапхъэ-
хэм я фитосанитар щытыкIэхэр къэпщытэным, мэкъу-
мэшыщIэхэр мэкъумэш техникэхэмкIэ, жылапхъэхэмкIэ, 
щIыгъэпшэрхэмкIэ, гъэсыныпхъэхэмкIэ къызэгъэпэ-
щыным мыхьэнэшхуэ зэраIэр.

ХЬЭЩОКЪУЭ Алыдж. 

КъБР-м и Iэтащхьэ КIуэкIуэ Казбек 
«Мыр Кавказырщ» порталым ехъуэ хъуащ 
ар илъэси 10 зэрырикъуамкIэ. 

«МЫР Кавказырщ» хэщIапIэм и илъэси 
10-р егъэлъапIэ, абы мыхьэнэшхуэ иIэщ, - 
иритхащ КIуэкIуэ Казбек и напэкIуэцIым. - 
Ды зэрыт зэманым хъыбарегъащIэ зэ пы-
щIапIэхэр зыр адрейм пеуэныр кIуэ пэтми 
нэхъ гугъу мэхъу, сыту жыпIэмэ, интерне-
тым и фIыгъэкIэ, къэхъуар къэпщIэну 
тыншщ, псори псынщIэу хэIущIыIу ящIыф. 

 Апхуэдэхэм ящыщу япэ ищыр цIыхубэм 
папщIэ Iуэхур нэхъ гъэщIэгъуэну къызэзы-
гъэпэщхэрщ. «Мыр Кавказырщ» порталри 
абыхэм я щапхъэщ. Сыт щыгъуи жьы 
щIэту, щIэщыгъуэу, гъэщIэгъуэну матхэ 
абы щылажьэхэр. Къэбэрдей-Балъкъэрми, 
Кавказ Ищхъэрэми, Урысейми щыпсэу 
 дэтхэнэ зыми абы къыщигъуэтынущ тхыгъэ 
купщIафIэ. 

Къэбэрдей-Балъкъэрым гулъытэ хэха щыхуащI ма-
шинэзехуэхэмрэ цIыхухэмрэ я шынагъуэншагъэр, тын-
шыпIэр гъуэгухэм къыщызэгъэпэщыным. А лэжьыгъэ-
хэм хохьэ республикэм и гъуэгубгъухэр иджырей уэзды-
гъэхэмкIэ къызэщIэгъэнэхуэныр. 

ХЪЫБАР зэрыщыIэмкIэ, дызэрыт илъэсым и кIэм нэсыху 
КъБР-м и щIыналъэхэм щаукъуэдиинущ ток кIапсэу кило-
метр 60-м щIигъу. Абы щыщу километр 40-р Терекскэ, 
Щхьэлыкъуэ, Аргудан, Котляревскэ, Шэрэдж Ищхъэрэ 
къуа жэхэмрэ Нарткъалэ, Тэрч, Май къалэхэмрэ хуозэ. 

Абыхэм нэмыщI, иджыпсту республикэм щрагъэкIуэкI 
гъуэгу лэжьыгъэхэм хиубыдэу, «ГъащIэм хуэщIа инфра-
структурэ» лъэпкъ пэхуэщIэм ипкъ иткIэ, иджыри кило-
метр 20 хуэдиз ток кIапсэу гъуэгухэм щызэпхрашынущ. 

ХЬЭЩЫКЪУЕЙ Олег. 

Кавказыр ди нэгу 
къыщIэзыгъэхьэхэр

Мыбы щолажьэ зи IэщIагъэм фIыуэ 
хэзыщIыкI,  иджырей щыIэкIэ-псэукIэр,    
гъащIэр къызы фIэIуэху журналист Iэзэхэр. 
Щэнхабзэм, спортым, тхыдэм, экономи-
кэм, туризмэм теу хуауэ абыхэм сытым де-
жи цIыхухэм жраIэжын гуэр яIэщ. Абыхэм я 
фIыгъэщ къэралым щыпсэухэм я нэгум 
Кавказ Ищхъэрэм и теплъэр гуакIуэу 
къызэрыщIэувэр. 

Илъэси 10-м къриубыдэу порталым къы-
техуащ тхыгъэ мини 4-м нэс, хъыбар мин 
50-м щIигъу щызэIэпахащ. 

 «Мыр Кавказырщ» порталым гурэ псэкIэ 
сохъуэхъу и юбилеймкIэ, дяпэкIи ехъулIэ-
ныгъэ яIэу лэжьэну си гуапэщ!»

Урысей Федерацэм и Президен-
тым и полномочнэ лIы кIуэу Кав-
каз Ищхъэрэ щIыналъэм щыIэ 
Чайкэ Юрий Псы хуабэ щригъэ -
кIуэкIащ КИФЩI-м мылъку зэблэ-
гъэкIыным теухуа хабзэр къы зэ-
пызыудхэм япэ щIэтынымкIэ и лэ-
жьакIуэ гупым хэтхэм я зэIущIэ.

АБЫ хэтащ щIыналъэхэм я Iэта-
щхьэхэр, хабзэхъумэ IэнатIэхэмрэ 
мы лэжьыгъэр зэхьэлIа Iуэху щIа-
пIэхэм рэ я уна фэщI хэр.

Къапщтэмэ, хэплъащ лъэп къ, 
къэрал, щIыналъэ проектхэр ща-
гъэзащIэкIэ абы хэм хухаха мылъ-
кур зэхадыгъуэным, ар нэгъуэщI 
IуэхукIэ къэгъэ сэ бэпыным пэщIэ-
тыным, ап хуэдэ хабзэншагъэ ялэ-
жьамэ, ар къыщIэгъэщыным е къэ-
мыгъэхъуххэным я нэIэ  тетыным 
хуэгъэза лэжьыгъэр егъэ фIэ кIуэ-
ным пыщIа Iуэху хэм.

Чайкэ Юрий зэIущIэр къы щы-
зэIуихым къызэрыхигъэщащи, лъэп къ 
проектхэмрэ нэгъуэщI Iуэ хухэмрэ 
къы хуаутIыпщ мылъкур зэгъэ зэ хуауэ 
къэгъэсэбэпыным, зы хухахам тра-
гъэкIуэдэным мыхьэнэшхуэ иIэщ 
цIыхухэм я псэукIэр егъэфIэкIуэным 
хуэ гъэпса къалэнышхуэхэр гъэ зэщIэ-
нымкIэ, щIыналъэми, зэрыщыту 

къэралми зе гъэу жьынымкIэ.
ЗэкIэ къызэратамкIэ, 2025 гъэм 

щыщу блэкIа зэманым Кавказ Ищ-
хъэрэ федеральнэ округым хыхьэ 
щIыналъэхэм бюджетхэмкIэ яIэ 
 къалэнхэр сом меларди 134-м на-
гъэсащ, ахэр зытрагъэкIуэдэну зэ-
гурыIуэныгъэ мини 3,2-м щIигъуи 
зэращIылIащ. 

«Я къулыкъур къагъэсэбэпу хаб-
зэм ебэкъуэнкIэ, бюджет мылъкур 
зэхадыгъуэнкIэ, ахъ  шэр зыхухахам 
къыхуамыгъэсэбэпынкIэ шынагъуэ-
хэр къат а къэдгъэлъэгъуа Iуэху хэм. 
Абыхэм уащыпэ щIэты фынур гъэ-
зэщIакIуэ властым и органхэр, 
къэп щытакIуэ, хаб зэхъумэ органхэр 
зэдегугъумэщ зэбгъэуIумэщ, хаб-

зэм ебакъуэхэм жэуап зэра хьы нур 
щIэ х-щIэхыурэ ягу къэбгъэ кIыж-
мэщ, хъыбархэмкIэ нэсу икIи и чэ-
зум зэ хъуэ жэныр зэтеухуа хъумэщ», 
- къы хи гъэщхьэхукIащ полномочнэ 
лIы кIуэм.

ЗэIущIэр зытеухуа Iуэхур зэпкъра-
хыу къэпсэлъащ Урысейм и МВД-м 
и Управленэ нэхъыщхьэм и къуда-
мэу КИФЩI-м щыIэм и унафэщI 
Бачурин Сергей, мылъкур къы зэ-
рагъэсэбэпым кIэлъып лъы нымкIэ 
къэрал къулы къум и IуэхущIапIэу 
КИФЩI-м щыIэм и унафэщI Русин 
Алексей, къэрал казначейст вэм и 
Управленэу Ставрополь щIыналъэм 
щыIэм и унафэщI Мажаров Нико-
лай, апхуэдэуи Дагъыстэн Респуб-
ликэм и Iэтащхьэ Меликов Сергей, 
Ингуш Республикэм и Iэтащхьэ Ка-
лиматов Мэхьмуд-Алий, Къэрэшей-
Шэрджэс Республикэм и Iэтащхьэ 
Темрезов Рашид сымэ.

КъимыдэкIэ, зэIущIэм щы-
тепсэлъыхьащ балигъ мы хъуахэр 
къагъэсэбэпу, хабзэр къы зэпауду 
ирагъэкIуэкI мылъ ку зэIэпыхыкIэм 
япэ щIэ тыным теухуа къалэнхэми.

ЗэIущIэм кърикIуахэм япкъ иткIэ 
пщэрылъ пыухыкIахэр ящIащ, ахэр 
щагъэзэщIэн  хуей пIалъэхэри къа-
гъэлъэ гъуащ.

Къэралым къихъуэ щIэблэм хэкупсэ 
гъэсэныгъэ етыным дапщэщи, псом хуэ-
мыдэу мы зэманым, гулъытэшхуэ хуащI. 
А къалэныр гъэзэщIэныр, ныбжьыщIэхэр 
ди щIыналъэм и тхыдэм щыгъэгъуэзэныр 
я мураду, Iуэху екIу иджыблагъэ къы щы-
зэрагъэпэщащ Тэрч районым. Налшык 
дэт курыт школ №33-м и еджакIуэхэр щы-
Iащ ди республикэм и щIыпIэ цIэрыIуэхэм 
ящыщ зым - Курп лъагапIэхэм. Хэку 
 зауэшхуэм и илъэсхэм абдеж щекIуэкIа-
уэ щытащ Кавказыр хуит къэщIыжыным 
хуэгъэза зэзауэхэм я нэхъ гуащIэхэм 
ящыщу 1942 гъэм и бжьыхьэм щыIар. 

НАЛШЫК икIа ныбжьыщIэхэр япэу къы-
щыувыIащ Хэкум папщIэ зи псэр зытахэм я 
фэеплъу Тэрч къалэм дэтым деж. Абыхэм 
гуапэу къаIущIащ Тэрч щIыналъэм егъэ-
джэныгъэмкIэ и IэнатIэм, Ветеранхэм я со-
ветым я лIыкIуэхэр. Ахэр школакIуэхэм гуп-
сэхуу яхутепсэлъыхьащ я щIыналъэм щы-
щу Хэку зауэшхуэм хэтахэм я гъащIэм, 
зэрахьа лIыгъэмрэ къакъуэкIа хахуагъэмрэ. 
Ап хуэдэу Iуэхум хаша ныбжьыщIэхэм адэ-
кIэ яунэтIащ зэзауэ гуащIэхэр щекIуэкIа 
щIы пIэхэм, зрагъэлъэгъуащ зауэлIхэм я 
фэеплъ хэр, школ музейхэм зыщап лъы-
хьащ. 

ГущIыхьэ ящыхъуауэ школакIуэхэр едэ-
Iуащ 1942 гъэм и гъэмахуэм Тэрч щIына-
лъэм къыщызэрагъэпэщауэ щыта парти-
зан гупым хэтахэр нэмыцэ зэрыпхъуа кIуэ-
хэм зэраIэщIэкIуэдам теухуа хъыбархэм. 
Тхыдэ дэфтэрхэм къызэ ры хэ щыжымкIэ, 
цIыху 50 хъу партизан гупым партым и 
унафэкIэ игъэзащIэрт 317-нэ фочауэ ди-
визэм пщэрылъ къащищIа тIасхъэщIэх 
Iуэхухэр. Я пщэрылъхэм ящыщ куэд зэфIа-
хауэ, гупым щыщ цIыху 38-рэ нэмыцэхэм 
яубыдауэ щытащ икIи, щысхьрабгъу ямыIэу 
хьэзаб куэд трагъэлъа нэужь, Дей жылэм и 
Iэшэлъашэхэм деж щаукIауэ щытащ. Пар-
тизанхэм я нэхъыжь дыдэм и ныбжьыр 
илъэс 83-рэ хъурт, нэхъыщIэ дыдэр илъэс 
13 ирикъуауэ арат…

 - Нэмыцэ зэрыпхъуакIуэхэр щысхьакъым 

зыми: зи ныбжьыр хэкIуэтахэми, бзылъху-
гъэхэми, сабийхэми. Псори зэтраукIат а 
лIыукIхэм, - жиIащ Тэрч районым и Вете-
ранхэм я советым и тхьэмадэ Iэщыжь Вла-
димир. - АтIэми, бийм хулъэкIакъым цIыху-
бэм я гум ТекIуэныгъэ инымкIэ илъ фIэщ-
хъуныгъэр ирихыфын. Тэрч лъагапIэхэм зи 
псэр щызыта зауэлI-хэкупсэхэм хуэдэхэм я 
фIыгъэщ ди къэралым Хэку зауэшхуэм 
ТекIуэныгъэ иныр къызэрыщихьар. Дэ зэи 
зыщыдгъэгъупщэ хъунукъым лIыхъужьхэм 
яхэлъа къэмылэнджэжагъэр. 

Фэеплъхэм удз гъэгъахэр тралъхьа 
нэужь, пэкIум хэтхэр дэкIуеящ Курп лъага-
пIэхэм. Абдеж ныбжьыщIэхэм захуигъэзащ 
Урысейм и къэлъыхъуакIуэ зэщIэхъеены-
гъэм хэт, Урысей географие зэгухьэныгъэм 
Къэбэрдей-Балъкъэрым щиIэ ЩIалэгъуа-
лэ центрым и унафэщI Мокаев Тенджыз. 
Абы и псалъэм къыхигъэщащ Курп лъага-
пIэхэм щекIуэкIа зэпэщIэувэныгъэр Хэку 
зауэшхуэм и напэкIуэцI нэхъ хьэлъэхэм 
зэрыхалъытэр. 

- 1942 гъэм и бжьыхьэм щегъэжьауэ ди 

республикэм и щIыпIэ куэдым щекIуэкIащ 
лъыгъажэ зэзауэхэр. Абыхэм ящыщщ Курп 
Ипщэмрэ Ищхъэрэмрэ хиубыдэ щIыпIэхэм, 
адрыщIкIэ, Осетие Ищхъэрэмрэ Ингу-
шымрэ, я щIыналъэхэми щекIуэкIахэр. А 
щIы хэр совет зауэлIхэм я лъым ириIауэ 
апхуэдэти, гуузт, гукъутэт а теплъэгъуэхэр, - 
къыхигъэщащ Мокаевым. – Дауэ хъуми, ди 
зауэлIхэм, партизан щхьэмыгъазэхэм яху-
лъэкIащ бийр адэкIэ кIуэцIрамыгъэкIын, 
Мэлгъэбэг, Грознэ, Баку щIыпIэхэм къы-
щыщIаш щIыдагъэм лъамыгъэIэсын. Къы-
зэрымыкIуэ лIыгъэшхуэ къагъэлъэгъуащ, я 
псэхэр халъхьэу. Дызытет лъагапIэхэр 
кIуэдыпIэ яхуэхъуащ бий ерум и дзэхэм 
ящыщу мин 20-м. Ди зауэлIхэрэ офицеру 
Курп лъагапIэхэм щекIуэкIа зэзауэхэм щы-
хэкIуэдащ мин 17-м щIигъу. 

АдэкIэ ныбжьыщIэхэр щыIащ Курп Ип-
щэм дэт курыт школым. Абыхэм удз гъэ-
гъахэр тралъхьащ совет зауэлI 367-м я 
 кхъащ хьэм. ШколакIуэхэм зыщрагъэп лъы-
хьащ еджапIэм Зауэ щIыхьымкIэ и музейм. 
Къыхэдгъэщынщи, ар халъытащ ди рес-
публикэм щылажьэ апхуэдэ IуэхущIапIэ нэ-
хъыфIхэм. Школым и унафэщI Шэрий Ра-
метэ, абы и егъэджакIуэхэмрэ еджакIуэ 
цIыкIу хэмрэ хьэщIэхэр щыгъуазэ хуащIащ 
Хэку зауэшхуэм хэта я къуажэгъухэм зэра-
хьа лIыгъэхэм, а унэтIыныгъэмкIэ ира-
гъэкIуэкI къэлъыхъуэныгъэ лэжьыгъэхэми 
тепсэлъыхьащ. 

Апхуэдэу купщIафIэу ирагъэкIуэкIащ ма-
хуэр фэеплъ пэкIум хэтахэм. Шэч хэлъ-
къым абы къриубыдэу ныбжьыщIэхэм зэха-
ха, ялъэгъуа псори абыхэм я гум къызэринэ-
нум, Хэкум и щхьэхуитыныгъэм папщIэ зи 
псэр зытахэм я фэеплъыр яхъумэу, яхэлъа 
лIыгъэмрэ хахуагъэмрэ иригушхуэу. 

КЪАРДЭН  Маритэ. 

Курп лъагапIэхэм ящIэж

«УчимЗнаем» урысейпсо Iуэхум ипкъ 
иткIэ, Къэбэрдей-Балъкъэрым иджыбла-
гъэ къыщызэIуахащ япэ сымаджэщ школ. 

ЕДЖАПIЭР зытещIыхьар зэман кIыхькIэ 
зи узыншагъэм кIэлъыплъын хуей хъу са-
бий хэрщ. Ар къыщызэIуахащ Узыфэ куэдым 
щеIэзэ республикэ сабий сымаджэщым 
(Налшык къалэ) епхауэ.

А Iуэхум иращIылIа зэхуэсым хэтащ 
 КъБР-м и Парламентым и УнафэщI Егоро-
вэ Татьянэ, КъБР-м егъэджэныгъэмрэ щIэ-
ны гъэмкIэ и министр Езауэ Анзор, КъБР-м 
Сабийхэм я хуитыныгъэхэр хъумэнымкIэ и 
уполномоченнэ Бэдракъ Iэминэ, «Учим-
Знаем» Iуэхур зи нэIэм щIэт Шариков Сер-
гей, республикэм и министерствэхэм, жы-
лагъуэ зэгухьэныгъэхэм я лIыкIуэхэр.

Егоровэ Татьянэ къызэхуэсахэм защыхуи-
гъазэм, мыхьэнэшхуэ зиIэ Iуэхугъуэ респуб-
ликэм зэрыщекIуэкIыр къыхигъэщащ.

- ЦIыхум и хуитыныгъэ нэхъыщхьэ дыдэ-
хэм ящыщщ щIэныгъэ зригъэгъуэтыныр. 
Курыт школым сабийм лъабжьэ щегъуэт, 
еджэным, щэнхабзэм, жылагъуэ гъащIэм 
хэзэгъэным, езыми зиужьыным теухуауэ, - 
жиIащ абы. - Ди къэралым егъэджэныгъэ 
Iуэхум гулъытэ ин хуещI, абы и щыхьэтуи 
къызолъытэ Къэбэрдей-Балъкъэрым сы-
маджэщ школыр къызэрыщызэIутхыр. Абы 
и къалэн нэхъыщхьэращи, сымаджэщхэм 
зэман кIыхькIэ щIэлъын хуей хъу сабийхэр 
еджэным къыкIэрымыхуу, дунейр егъэцIы-
хунырщ, зегъэужьынырщ. Къыхэзгъэщыну 
сыхуейт сымаджэщым махуэ 21-рэ нэхъ 
мащIэ щIэлъхэми школым щеджэну Iэмал 
зэраIэнур. Мыпхуэдэ школым къэрал псом 
и егъэджакIуэ, дохутыр, психолог минхэр 

зэ регъэуIу. Дрогушхуэ ди щIыналъэри мы 
Iуэху дахэм зэрыхыхьам.

Сымаджэщхэм щегъэджэныр Урысейм 
хабзэфIу къыщокIуэкI, ауэ иджыщ нэхъ мы-
хьэнэшхуэ абы иIэ щыхъуар. Дауи, ар къы-
зэб гъэпэщыну тыншкъым. Абы хэ лIы-
фIыхьхэм захуэзгъазэу яжесIэну сыхуейт: 
нобэ фэ фыегъэджакIуэ къудейкъым, атIэ 
икIи фыгъэсакIуэщ, сабийхэми франыбжьэ-
гъу пэжщ. Аращ щIэныгъэ зэрабгъэ дэф-
лъхьэм къыдэкIуэу, ныбжьыщIэхэр Iуэху-
гъуэ гъэщIэгъуэнхэми девгъэхьэхыну, лъэ-
пощ хьэпохэр къызэранэкIынымкIэ дэ Iэ  пы-
къуэгъу фахуэхъуну щIыфхузэфIэкIыр, я 
къарур я фIэщ щIыфхуэщIыр. ЕхъулIэны-
гъэшхуэхэр фиIэну си гуапэщ.

Егоровэм захуигъэзащ езы сабийхэми 
абыхэм я адэ-анэхэми:

- Нобэ къызэрымыкIуэу гугъу фызэрехьыр 
къыдгуроIуэри, фщIэну дыхуейт дэ сыт щы-
гъуи дызэрыфщIыгъур. Фи ехъулIэныгъэ-
хэм къытхуэмыгъэсу дыпэплъэнущ. Си 
фIэщ мэхъу мы школыр абыкIэ сэбэп хъуну. 

Сабийхэм ядэлэжьэнущ куэдым щыхура-
гъаджэ республикэ гимназием и лэжьа-
кIуэхэр. Абыхэм 2025 гъэм я щIэныгъэм ха-
гъэхъуэну, Москва и IэщIагъэлIхэм я зэ-
фIэкIым зыщагъэгъуэзэну Iэмал яIащ. 

КъызэрыхагъэщамкIэ, сымаджэщ шко-
лым егъэджэныгъэр щрагъэкIуэкI сабийм и 
узыншагъэр зыхуэдэр къэлъытауэ. Ахэр 
ирагъаджэ «УчимЗнаем» Iуэхум къыхуагуп-
сыса Iэмалхэр къагъэсэбэпу. 

Школым япэ дерсхэр щекIуэкIащ. Москва 
къалэм къикIа егъэджакIуэхэм робото-
техникэмкIэ мастер-классхэр сабийхэм ира-
гъэлъэгъуащ.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Дунейм
щыхъыбархэр

Къомыхъуэжынур, къомыщэжынур 
уи анэрэ уи нитIрэщ.

Лъэпкъ Iущыгъэ:

Зыгъэхьэзырар
БАГЪЭТЫР Луизэщ.

Кхъухьлъатэ
тIысыпIэм къахохъуэж

УФ-м ТранспортымкIэ и 
ми нистерствэм хъыбар зэ-
ры дигъэщIамкIэ, Краснодар 
аэропортым лэжьэн щIидзэ-
жащ фокIадэм и 11-м.

 
ДЫЗЭРЫТ мазэм Санкт-Пе-

тер бург, Екатеринбург, Крас-
ноярск, Уфа, Казань, Новоси-
бирск къилъэтыкI кхъухьлъа-
тэхэр абы къригъэблэгъэнущ. 
ФокIадэм и кIэм «Аэро - 
ф лот»-м и мурадщ нэгъуэщI 
къэралхэм зэрылъатэр - Ере-
ван, Истамбыл, Дубай - 
зэтриуб лэжыну.

Аэродромымрэ техникэ-
хэмрэ сыт и лъэныкъуэкIи лэ-
жьыгъэм хуэхьэзырщ, терми-
налхэр ирагъэфIэкIуащ. Рос-
авиацэр щыхьэт техъуащ     
шынагъуэншагъэм ехьэлIа 
Iуэху хэр къызэрызэрагъэпэ-
щами.

Фигу къэдгъэкIыжынщи, 
2022 гъэм мазаем и 24-м 
 къы щыщIэдзауэ Урысейм и 
ипщэ, ику щIыналъэхэм я 
 аэ ропортхэм я лэжьыгъэр 
къызэтрагъэувыIауэ щытащ. 
Анапэ, Дон Iус Ростов,  Брянск, 
Воронеж, Белгород, Курск, 
Липецк, Симферополь къа-
лэхэм я аэропортхэм лэжьэн 
щIадзэжакъым иджыри. 2024 
гъэм и накъыгъэм Элиста дэт 
аэропортым лэ жьэн щIидзэ-
жащ, 2025 гъэм и бадзэуэ-
гъуэм - Геленджик аэ ропор-
тым. Япэм мы гъэм цIыху мин 
43-м щIигъум Iуэ хут хьэбзэхэр 
къахузэригъэ пэщащ, етIуа-
нэм - цIыху мин 77-м щIигъум.

 

Къапхъэн
къахуигъэуву 

къалъытэ

США-м и Президент До-
нальд Трамп Китайм хуэгъэ-
зауэ санкцэхэмрэ пошли-
нэхэмрэ гъэувыным къы-            
 зэ рыхуриджэм Европэ 
 уна фэщIхэм дзыхь тра  щIэр-

къым, уеблэмэ къапхъэным 
ихуэнкIэ зэрыхъунум тошы-
ныхь.

POLITIKO къыдэкIыгъуэм 
зэритхымкIэ, США-м и Прези-
дентым НАТО-м хэт къэралхэр 
къыхуриджащ Китайм къраш 
хьэпшыпхэм тралъхьэ ахъ-
шэр (пошлинэр) процент 50-
100-м нагъэсыну, ар Украинэм 
щекIуэкI зэныкъуэкъур къызэ-
тегъэувыIэным сэбэп хуэхъу-
ну къызэрилъытэр яжриIэу. 

Абы теухуауэ Трамп епсэ-
лъащ Европей комиссэм и 
уна фэщI Урсулэ фон дер Ля-
йен. Урысейм щIэрыщIэу къы-
пагъэувыну санкцэхэр теу-
хуауэ щытынущ криптовалю-
тэм, банкхэм, энергетикэм. 

«Китаймрэ Индиемрэ сату 
дэдмыщIэуи? Дыхилъэфэ-
нущ», - жеIэ дипломатхэм 
ящыщ зым.

ФокIадэм и 18,
махуэку

Псым и фIагъыр къэп щы-
тэным и дунейпсо махуэщ 

1906 гъэм къалъхуащ шэр-
джэс тхакIуэ, СССР-м и Тха-
кIуэхэм я зэгухьэныгъэм хэ-     
та Хьэбэчыр БетIал. 

1947 гъэм къалъхуащ 
 КъБР-м и цIыхубэ артисткэ 
Мэ шыкъуэ Феня. 

Дунейм и
щытыкIэнур: 

«pogoda.yandex.ru» сай-
тым зэритымкIэ, республикэм 
пшэр щытехьэ-текIщ. Хуабэр 
махуэм градус 17 - 18, жэщым 
градус 14 щыхъунущ.

ФокIадэм и 19,
мэрем

Iэщэ зыщIым и махуэщ.  
УФ-м и Президентым 2011 

ЛIэщIыгъуэ гъуэгуанэ къэзыкIуа 
«Адыгэ псалъэ» газетым и тхыдэм зи            
цIэр къыхэна и лэжьакIуэхэм ящыщщ мы          
гъэм къызэралъхурэ илъэси 110-рэ 
 ирикъу КхъуэIуфэ Хьэжбат Цру и къуэр. 

ЖУРНАЛИСТ, тхакIуэ, искусствовед 
 КхъуэIуфэ Хьэжбат (1915 - 1969) къыщалъ-
хуащ Къэбэрдей-Балъкъэрым и Бахъсэн 
районым хыхьэ Къызбрун-3 (иджы Дыгу-
лыбгъуейщ) къуажэм. Гугъуехьышхуэхэр и 
сабиигъуэм пыщIауэ щытами, абы курыт 
щIэныгъэ зригъэгъуэтри, а илъэсхэм ар 
куэдым яхузэфIэкIыртэкъым, а зэманым 
къэралым щыцIэрыIуэ еджапIэ нэхъыщ-
хьэхэм ящыщ, Крупскэм и цIэр зэрихьэу 
 Ленинград дэт, Коммунист политикэ-узэ-
щIакIуэ институтым щIэтIысхьащ. Ар къиу-
хащ Хэку зауэшхуэм щIидза нэужь. И узын-
шагъэм къызэримыхьым къыхэкIыу армэ 
къулыкъум ираджатэкъыми, и лъахэм къи-
гъэзэжыну Iэмал иIэт, арщхьэкIэ, Къэбэр-
дей-Балъкъэрыр нэмыцэ-фашист дзэхэм 
яубыдащ. Абы и къуэш нэхъыжьыр тылым 
къыщанат, лъахэм къызэригуахэм щэхуу 
ебэныну и къалэну. АрщхьэкIэ, бзэгу яхьри 
ар бийхэм яубыдащ, хьэкIэкхъуэкIагъэ 
 хэлъуи яукIащ. А гузэвэгъуэшхуэм Хьэжбат 
и гъащIэми, и творчествэми лъэужь хэмы-
гъуэщэжын къытринащ. Ленинград об-
ластым ирагъэкIри, Башкир АССР-м къы-
щыхутати, зауэр иухыху абы щыIащ, 
щIыпIэм и щэнхабзэ IэнатIэхэм щылэжьащ. 

И адэжь щIыналъэм къигъэзэжа нэужь 
1945 гъэм къыщыщIэдзауэ КхъуэIуфэ 
 Хьэжбат щытащ Къэбэрдейм и министр-
хэм я советым епха Адыгэ радиокомите-
тым и редактор нэхъыщхьэу, унафэщIым 
гъуазджэ Iуэ хухэмкIэ и къуэдзэу. 

1946 гъэм ар ягъэуващ Ленинград кон-
серваторием егъэщIылIауэ къызэIуаха 
Къэбэрдей опернэ студием и унафэщIу. 
ЕджапIэ цIэрыIуэм и профессор-егъэ-
джакIуэ гупым ящIыгъуу, абы къаруушхуэ 

ирихьэлIащ ди республикэм щыщхэм ма-
къамэ щIэныгъэ екIу зыIэрагъэхьэным. 
Пэжщ, мэжэщIалIагъэр, фашист гущIэ-
гъуншагъэр зыгъэв къалэм къыщыхута ди 
лъахэгъу псоми яхуэшэчыртэкъым зыIууа 
гугъуехьхэр. Языныкъуэхэм хуэмурэ я унэм 
ягъэзэжырт. Куэдым еджэным пащащ 
Хьэжбат и фIыгъэкIэ. Абы и улахуэмрэ гоно-
рархэмрэ щыщ мымащIэу ятригъэкIуа- 
дэрт хуэныкъуэ студентхэм. А студием къы-
щIэкIахэрщ лъабжьэ хуэхъуар Къэбэр  -      
дей-Балъкъэрым и макъамэ щэнхабзэм, 
абы и зыужьыныгъэм. 

Налшык къигъэзэжа иужь КхъуэIуфэ 
Хьэж бат щIэныгъэ-къэхутакIуэ институтым 
и щIэныгъэ лэжьакIуэу щытащ, ар жыджэ-
ру хэтащ къэбэрдей IуэрыIуатэр зэхуэ-
хьэсыжынымрэ джыжынымрэ, нарт хъы-
бархэр къыдэгъэкIыным. ИужькIи щылэ-
жьащ Радиокомитетым, республикэ газет-
хэм я редакцэхэм. 

Абы и IэдакъэщIэкIщ печатым къытехуа 
тхыгъэхэр, радиокIэ къата очеркхэр, репор-
тажхэр, корреспонденцэхэр, апхуэдэуи по-
вестхэр, рассказхэр, пьесэхэр, тхы лъы-
щIэхэм ятеухуа рецензэхэр. Псом хуэмыдэу 
къахощхьэхукI лэжьыгъэм щыпэрытхэм, 
щIэныгъэмрэ щэнхабзэмрэ я лэжьакIуэ-
хэм, лIыхъужьхэм я гъащIэм теухуа удэ-
зыхьэх газет, журнал очеркхэр. 

КхъуэIуфэ Хьэжбат Цру и къуэм къратащ 
«1941 - 1945 гъэхэм екIуэкIа Хэку зауэшхуэм 
и зэманым и къару емыблэжу зэрылэ-          
жьам папщIэ» медалыр, КъБАССР-м и Со-
вет Нэхъыщхьэм и Президиумым и ЩIыхь 
тхылъыр.

ИпэжыпIэкIэ, зи цIэр тхыдэм къыхэна 
цIыху телъыджэщ, щалъхуа Дыгулыб гъуей 
къуажэр зэрыгушхуэщ, сыт хуэдэ гугъуе хь-
ми пэлъэщу гъащIэ гъуэгуанэ купщIафIэ 
къэзыкIуа, лъэужьыфI къэзыгъэнащ 
 КхъуэIуфэ Хьэжбат.   

УЭРДОКЪУЭ Женя. 

Хэку зауэшхуэр зэриухрэ 
зэ маныфI дэкIами, абы и 
Iэужь шынагъуэхэр ноби 
бэм япкърытщ. ТекIуэны-
гъэр къагъэблагъэу зэуапIэ 
губгъуэм зи псэр щызыта-
хэм, къэзыгъэзэжу къэра-
лыр къэзыIэтыжахэм я фэ-
еплъыр ягъэлъапIэу, яхуэ-
фащэ пщIэ хуащIу щIэблэр 
къогъуэгурыкIуэ. 

КЪЭРАЛЫР псэзэ пылъ хьэ-
пIэ щихуэм, ди цIыхухэр зэ-
щIэтаджэри, зылI и быну, бий 
ерум пэщIэуващ. Ноби ап -
хуэ дэ хъуагъэщагъэ зезыхьэ 
къы къуэкIащи, ди щIалэ ха-
хуэхэр дзэ Iуэху хэхам хэтщ 
адэшхуэхэм я щапхъэм тету я 
Хэкур яхъумэну, бзаджащIэ 
ерухэм я щхьэр кърамы-
гъэIэту. Догугъэ а зауэ гуа-
щIэри ди ТекIуэныгъэкIэ иу-
хыну, ди щIалэхэр узыншэу 
къытхуэкIуэжыну. 

Тэрч щIыналъэм хыхьэ Те-
рекское (Болэтей) къуажэм 
щыщу щIалэ 232-рэ зэуапIэм 
кIуати, 166-м къагъэзэжа-
къым. Абыхэм яхэтт щIалэ 
ды дэхэри ныбжь зиIэхэри. Зи 
на сып къихьу къэкIуэжахэм 
ящыщт Джазэ НэIиб и къуэ 
Исмэхьил. И пэм къыщыщIэ-
дзауэ иухыху ар зауэ гуащIэм 
хэтащ, мафIэ лыгъэм и гъуэ-
гуанэ хьэлъэр зэпичащ. ЛIы-
гъэшхуэ зэрихьащ Исмэхьил, 
фашист зэрыпхъуакIуэхэм 
хахуэу езэуащ. Абы и щы-
хьэтщ къыхуагъэфэща къэ-
рал дамыгъэ лъапIэхэр. 

Девгъэплъыт зы лIым ху зэ-
фIэкIам: зауэлI хахуэ, снай-
пер, сапёр Iэзэ, колхозым и 
лэгъупэжь. Джазэ Исмэхьил 
нэхъыжьыфIт, цIыху губзы-
гъэт, гъащIэм и пIалъэ зыщIэ 
ущиякIуэт.

1943 гъэм и мэлыжьыхь 
мазэм, къапэщIэта бийр ха-
гъэщIауэ, Исмэхьил зыхэт 
частыр ипэкIэ кIуатэрт. Къы-
зэдзэкъэкIми, фашистхэм я 
къарур зэрыщIэкIыр нэры-
лъагъут. Дивизэм и унафэ-
щIым Джазыр иреджэри, 
къа лэн къыщещI: «Ныжэбэ 
нэхъ фIэмыкIыу тIасхъэщIэх 
фемыжьэу хъунукъым». Нэ-
хъыжьым къыпхуищIыр уна-
фэти, тэтэр щIалэ Утяшев 

КъБР-м ПромышленностымкIэ, энергетикэмрэ са-
тумкIэ и министерствэм иджыблагъэ щекIуэкIа зэIу-
щIэм щытепсэлъыхьащ гъэсыныпхъэхэм я уасэм 
иужьрей зэманым щIыхэхъуам и щхьэусыгъуэхэмрэ 
Iуэхур зэтес щIыжынымкIэ щыIэ Iэмалхэмрэ. 

УФ-м и щIыдагъэ-газ компаниехэм я къудамэу рес-
публикэм щыIэхэм я лIыкIуэхэм, бензин щрагъахъуэ 
станцхэм щылажьэхэм яхуэзащ министр Iэхъуэбэч 
 Ща милрэ УФ-м и ФАС-м и Къэбэрдей-Балъкъэр къуда-
мэм и унафэщIым и къуэдзэ Къуныжь Залинэрэ. 

ГъэсыныпхъэхэмкIэ ди щIыналъэр къызэзыгъэпэщ 
компаниехэм я лIыкIуэхэм я Iуэху еплъыкIэхэр абы 
 щыжаIащ икIи къыхагъэщащ апхуэдэу республикэр зри-
къун зэрыщыIэр, ямыгъэувыIэуи щIыналъэм къызэра-
шэр. 

Къуныжь Залинэ зэрыжиIамкIэ, ФАС-м и лэжьакIуэ-
хэм гъэсыныпхъэхэм я уасэхэм зэрызахъуэжыр махуэ 
къэс къапщытэ, бензин станцхэм абы щхьэкIэ зыхуэны-
къуэ хъыбархэр къыIах икIи щхьэусыгъуэншэу уасэр 
дэзыгъэкIуейхэм ехьэлIауэ унафэхэр къащтэнущ. 

Iэхъуэбэч Щамил зэIущIэм хэтахэр къыхуриджащ 
гъэсыныпхъэхэм я уасэхэр зэпIэзэрыт щIыжыным нэхъ 
жыджэру елэжьыну икIи жиIащ республикэм и Iэтащ- 
хьэ КIуэкIуэ Казбек а Iуэхур и нэIэ зэрыщIэтыр.

«Ди къалэн нэхъыщхьэу щытыр ди цIыхухэм дащIэ-
гупсысынырщ, мэкъумэш хозяйствэмрэ къызэрымы-
кIуэ щытыкIэхэм деж зи дэIэпыкъуныгъэ цIыхухэр хуэ-
ныкъуэ хъу IэнатIэхэмрэ щылажьэхэр яхэтыжу. Минис-
терствэр хьэзырщ, и къалэным къызэриубыдкIэ, Iуэхум 
 теухуауэ и зэфIэкI хилъхьэну», - жиIащ Iэхъуэбэч Ща -
мил. 

ХЬЭЩОКЪУЭ  Алыдж.

«Ислъам диныр хабзэ 
 хъуауэ зытет мэсхьэбхэр зэ-
Iузэпэщыгъэм и лъабжьэщ» 
- ар и фIэщыгъэу «Азимут» 
зыгъэпсэхупIэм фокIадэм      
и 16-м щызэхэтащ щIына- 
лъэ зыбжанэм зэдай зэ-         
хуэ сышхуэ. Республикэм 
Лъэпкъ Iуэхухэмрэ жыла-
гъуэ проектхэмкIэ и минис-
терствэм и нэIэ щIэту, ар 
къызэригъэпэщат КъБР-м и 
муслъымэнхэм я дин Iуэху-
щIапIэм. 

КЪЭРАЛ къулыкъущIэхэр, 
муслъымэн дин щызэрахьэ 
щIыналъэхэм я лIыкIуэхэр, 
егъэджакIуэхэр, щIэныгъэлI-
хэр, диным хуеджэ студент-
хэр къеблэгъат «Мэсхьэбым 
къыщ хьэщыжхэр» проектым 
и япэ Iыхьэ хъуа зэхуэсым.        
Ар иригъэкIуэкIащ КъБР-м и 
 муфтийм и къуэдзэ, Iэбу 
 Хьэнифэ и цIэр зезыхьэ ис-
лъам университетым и егъэ-
джакIуэ Сыжажэ Алим. 

Хабзэ зэрыхъуауэ, зэIущIэр 
КъурIэн лъапIэм и IэятхэмкIэ 
къызэIуахащ. Къеджар Кав-
каз Ищхъэрэ ислъам уни-
верситетым и егъэджакIуэ 
пажэ, Муслъымэн дин Iуэху-
щIапIэм и лэжьакIуэ Сэбан-
шы Мухьэдинщ. 

«Ди зэхуэсым щхьэусыгъуэ 
хуэхъуар дызэрыт зэманым 
цIыхухэм я гупсысэкIэр 
ягъэут хъуэным, мамырыгъэр 
къагъэтIэсхъэным хущIэкъу 
куэд зэрыщыIэрщ, - захуи-
гъэзащ къызэхуэсахэм Сы-
жажэ Алим. - Урысейм ис 
 мус лъымэнхэр ижькIэ зытет 
хьэнэфий мэсхьэбым зыщIэ-
дгъэкъуэн папщIэщ мыр щIы-
зэхэтшар, апхуэдэ щIыкIэу 
зыр адрейм драуштын па-
пщIэ, диныр къэзыгъэщхьэ-
пэну хэтхэм яхуэфэщэн жэуап 
еттыжу. «Мэсхьэбым къыщ-
хьэ щыжхэр» зыфIэтща про-
ектымкIэ ди къэралым и зэ-
Iузэпэщыгъэр, абы щыпсэу 
цIыхухэм я гупсысэкIэм и 
 къабзагъэр къэтхъумэнырщ 
ди плъапIэр. Хьэнэфий мэс-
хьэ бым и мыхьэнэр къэгъэ-
щIэ рэщIэжынри абы къыщ-
хьэщыжынри а мурадым и        
 зы Iыхьэщ. ЦIыхуищэм нэс 
 к ъы  зэ щIэзыубыдэ нобэрей 
зэхуэсыр проектым и япэ 
 лъэбакъуэщ, абы къыкIэ-
лъыкIуэнущ щIэныгъэ щы-
зэIэ пах дерсхэмрэ зэ хуэс-
хэмрэ, псори зэхэту цIыху 
 300-м нэс хедгъэубыдэу, рай-

ДызрикIуапхъэ гъуэгур пхышащ

он щхьэхуэхэм семинари         
10-м нэс щедгъэкIуэкIынущ».

Муслъымэн дин IуэхущIа-
пIэм и унафэщIым и япэ 
 къуэдзэ Мисиров Хъызыр и 
фIэхъус псалъэм къыщыхи-
гъэщащ щIалэгъуалэм я 
акъылыр зыгъэутхъуэ «щихъ-
хэр» интернетым изу зэритыр. 
Ди бийхэм ягъэхьэзыр ап-
хуэдэ цIыхухэм ислъамым          
и лъабжьэр щIаудын мурад 
фIэкIа яIэкъым. Пэжщ, 
мэсхьэб зыбжанэ щыIащ ди-
ныр къыщежьам щыгъуэ, ауэ 
лъабжьэрэ тегъэщIапIэрэ 
 хъуар нобэ зетхьэ мэсхьэ-
биплIырщ, абыхэм дытекIмэ, 
дыгъуэщэну аращ. Мисиро-
вым къыхигъэщащ Урысейм 
ис муслъымэнхэм диIэ хуи-
тыныгъэм хуэдиз хьэрып 
къэралхэм нэгъунэ зэрамы-
Iэр. Ди къэралым дин Iуэху- 
кIэ илъ зэIузэпэщыгъэр 
 къагъэтIэсхъэныр яхуэддэ 
 хъунукъым, щIалэгъуалэри 
зэ мы дэIуапхъэм емы дэ Iуэ-
ным хуэ дущиин хуейщ. 

Зэхуэсым егъэблагъэ пса-
лъэкIэ зыхуигъэзащ УФ-м и 
Президентым и Полномочнэ 
лIыкIуэм и аппаратым и фе-
деральнэ инспектор Къуэ-
щIысокъуэ Тимур. Чайкэ 
Юрий и фIэхъусыр къызэхуэ-
сахэм ярихыжа нэужь, абы 
 къеблэгъахэм фIыщIэ яхуи-
щIащ, къаIэта Iуэхум мыхьэнэ 
ирату, гъуэгу зэрызэпачам 

 папщIэ. Апхуэдэ дыдэ 
фIыщIэкIэ КъуэщIысокъуэм 
захуигъэзащ зэIущIэр къы-
зэзыгъэпэщахэми. 

АдэкIэ псалъэ къищтащ 
 КъБР-м лъэпкъ Iуэ ху хэмрэ 
жы лагъуэ проектхэмкIэ и ми-
нистрым и къуэдзэ Гергоков 
Жамболэт. «Мыбдежым 
къыщыфIэта Iуэхур  игъуэ 
дыдэщ, - жиIащ къулыкъу-
щIэм. - Нобэ интернетым уи-
хьэмэ, «нэмэзыр пцIыуэ 
фощI», «Алыхьым пхэнжу фо-
лъэIу», «апхуэдэукъым мус-
лъымэнхэр зэрыщытын 
 хуейр» жызыIэхэр вагъуэм 
япэб хъуащ. Дзэ Iуэху хэхам 
зэрыщIидзэ лъандэрэ, ахэр 
нэхъри нэхъыбэ мэхъу. Я му-
радри гурыIуэгъуэщ: мус-
лъымэнхэр хуиту щыпсэу ди 
къэралыр зэпкърагъэху-
нырщ, лъэпкъ дыкъызыхэкIа-
хэмрэ дызытет динхэмрэ 
 яхудиIэ фIэлIыкIыр къагъэщ-
хьэпэу, ди зэхуакум мафIэ 
къыдадзэнырщ. Абыхэм япэ-
щIэдгъэувэну диIэр зы Iэмал 
закъуэщ - щIэныгъэрщ». 

Зэхуэсым псори зэхэту цIыху 
16 къыщыпсэлъащ, дэтхэнэ 
зыми жиIар газет IэмалкIэ      
убгъуауэ къытхуэгъэлъэ-
гъуэжыну къыщIэкIынкъым, 
ауэ къаIэта Iуэхум теухуауэ 
псоми гууз-лыуз зэраIэр 
наIуэт. Ар къыхэщащ утыку 
къихьа хьэщIэхэм жаIахэми. 
Ахэр Къалмыкъ Республикэм 

къикIа нэхъыжьыфI, муф-
тийм и къуэдзэ Зияутдинов 
Рэджэб, Осетие Ищхъэрэ - 
Алание Республикэм и муф-
тийм и къуэдзэ Аршиев 
Батрэз, КъШР-м и муфтийм и 
къуэдзэ Апсов Анзор, Кисло-
водск и раис-Iимам Бердиев 
Мурат, Хасавюрт къалэм и Iи-
мамхэм я советым и уна- 
фэщI Магомедов Магомед, 
Адыгэ Республикэмрэ Крас-
нодар краймрэ я муфтийм и 
къуэдзэ Хъущт Мурат, Иорда-
ние къэрал университетым и 
магистрант Алий Руслан сы-
мэщ. Дэтхэнэ зыри мы зэ-
хуэсым къыщаIэта Iуэхум 
 теухуауэ я щIыпIэм щра-
гъэкIуэкI лэжьыгъэхэм кIэщIу 
тепсэлъыхьащ, диным къеб-
гъэрыкIуэхэм пэбгъэувыну зэ-
къуэтыныгъэм нэхърэ нэхъ  Iэ-
малыфI зэрыщымыIэр 
 къы хагъэщащ. «Ди зэхуэсым 
и мыхьэнэр къызэщIиубы- 
дэу, зы хьэдис закъуэ къэс-
хьыну сыхуейт, - жиIащ Ар-
шиев Батрэз. - «Алыхьталэр 
фIыкIэ зыхуэупсам динымкIэ 
зэхэщIыкI кърет». А Iущы-
гъэм хуэдэу мы Iуэхум хуэкIуэ 
гъуэтыгъуейщ». 

Хьэнэфий мэсхьэбым и тхы-
дэм, и тегъэщIапIэхэм, ар зэ-
фIэувэн папщIэ къаруушхуэ 
зэрытекIуэдам тепсэлъыхьащ 
Налшык щыщ дин щIэны-
гъэрылажьэхэр. «Мэсхьэбым 
утетыным и мыхьэнэр» зи 

фIэ щыгъэ къэпсэлъэныгъэкIэ 
утыку къихьа Джэдгъэф Ас-
лъэн къыхигъэщащ дин зе-
зыхьэ цIыхум ущиякIуэ игъуэ-
тыным мыхьэнэшхуэ зэриIэр. 
«Езы диныр къытхуэзыхьа 
 Бе гъымбар лъапIэу щэла-
тымрэ сэламымрэ зэхам 
Джэб рэIил мелыIычыр ущи-
якIуэу къыхуигъэкIуат. Дэ дауэ 
«сэ езым псори къызгуроIуэ» 
зэрыжытIэнур? Ди япэ итахэр 
зрикIуа гъуэгум дытеплъэ-
къукIмэ, дыгъуэщэнущ, ар 
щIэрыщIэу къызэIухыжын хуэ-
мейуэ, гъуэгу нэхущ, захуэщ, 
тыншщ, абы делъэпауэ хъуну-
къым», - жиIащ Джэдгъэ фым. 

Иордание къэрал универ си-
тетыр къэзыуха, Кавказ Ищ-
хъэрэ ислъам университетым 
и егъэджакIуэ Бажэ Аслъэн и 
къэпсэлъэныгъэр теу хуат хьэ-
нэ фий мэсхьэбым зыгуэр те-
гъэщIапIэ ищIын  папщIэ, къи-
гъэув мардэхэм. Ахэр ткIий 
дыдэу зэрыщытым, Iэбу Хьэни-
фэ гугъу зезыгъэхь цIыху щып-
къэу, егъэ леяуэ набдзэгуб-
дзаплъэу зэ рыщытар къызэ-
хуэ са хэм ягу къигъэкIыжащ 
Аслъэн. «Хьэдис гуэр тегъэ-
щIапIэ ищIын  папщIэ, Iэбу Хьэ-
нифэ ар къэ зыIуэтэж цIыхур 
абы тетрэ те мытрэ кIэлъып-
лъырт. «Сэ си еплъыкIэр Къур-
Iэнымрэ суннэмрэ темыхуэу 
къыф фIэщI мэ, си еплъыкIэр 
къэвгъани, КъурIэнымрэ сун-
нэмрэ фытет», - яжриIэрт. 
Апхуэдэ щапхъэхэр къихьурэ, 
егъэджакIуэм къызэхуэсахэм 
я нэгум къыщIигъэхьащ Iэбу 
Хьэнифэ и цIыху щIыкIэри абы 
тралъхьэ пцIыхэр зэрыхуэмы-
фащэри. 

Маликий мэсхьэбымрэ хьэ-
нэфийхэр зытетымрэ зэры зэ-
хущытым, ахэр зэры зэмыщ-
хьым уигъэгужьеин зэры хуэ-
мейм тепсэлъыхьащ  Ли вием 
щыIэ ислъам уни ве р ситетыр 
къэзыуха ЕхъулIэ Мухьэмэд. 

Иужьрей илъэс 20 - 30-м зы-
зыубгъуа еплъыкIэ пхэнжхэр 
къызыхэкIар мэсхьэбынша-
гъэр хабзэ ящIыну зэрыхэ-       
там зэрепхар и къэпсэлъэны-
гъэм къыщыхигъэщащ Кав-
каз Ищхъэрэ ислъам универ-
ситетыр къэзыуха Тогузаев 
Аб дулыхь. 

ЩIэщыгъуэу, купщIафэу, 

щIэныгъэ тегъэщIапIэхэм 
яхуэ  кIуэ щапхъэкIэ и пса-
лъэр гъэнщIауэ, зэхуэсым и 
кIэухым утыкум къы щып-
сэлъащ КъБР-м и муфтийм 
щIэныгъэмрэ егъэ джэ-
ныгъэм кIэ и къуэдзэ КIэрэф 
Жамболэт. Псэлъэн щы-
щIидзэм, Жамболэт къызэ-
хуэ сахэм ягу къигъэкIыжащ 
илъэс ипэкIэ мыпхуэдэ ды- 
дэ зэхуэс зэрекIуэкIар. «Абы 
щыгъуэм псалъэ къыщыза-
тым, жысIат: «Фигу ири-
мыхьхэр нэхъ мащIэ хъуну 
фыхуеймэ, сом мелуан къы-
зэфти, сэ зыгуэр фхуес-
щIэнщ. Арати, зэхуэс нэу-
жьым министрыр къызэ-
джэщ, улэжьэнумэ, мис мыр 
Iэмалщ жиIэри, мы проек-
тыр зэрызэфIэтхыну гъуэгум 
дыхуиунэтIащ. Абы лъан-
дэрэ, Iэмал нэхъыбэ диIэщи, 
Алыхьыр арэзы къахухъу». 

КIэрэфым и къэпсэлъэны-
гъэр теухуат мэсхьэб кIуэ-
дыжахэм я тегъэщIапIэхэр 
нобэрей IуэхукIэ къэбгъэщ-
хьэпэ зэрымыхъунум, сыту 
жыпIэмэ, абыхэм я пэжы-
пIэр зэхэбгъэкIыну Iэмал куэд 
щыIэкъым. «Мыпхуэдэ Iима-
мым мыпхуэдэ еплъыкIэ 
иIэщ жаIэри, мыхъуну гуэр 
яукъуэдийуэ къаублащ, ипэ 
псэуахэм я цIэхэр  къраIуэу. 
Ауэ, япэрауэ, ап хуэдэу а Iима-
мым жиIарэ  жимыIарэ зэ-
хэбгъэкIыну  гугъущ. ЕтIуанэу, 
жиIэпауэ щытми, ар абы 
зыхужиIа псэу кIэмрэ щыжиIа 
щIы пIэм рэ, зытеухуа цIыху-
хэр дэ дэмыщхьынкIи мэхъу,  
абы къыхэкIыу, ар гъуазэ 
тщIы  хъунукъым». 

Зэхуэсыр щызэхуи щIы-
жым, Сыжажэ Алим къыхи-
гъэщащ зэIущIэр зытеухуар 
КIэрэф Жамболэт игу 
къызэрыкIар, щхьэпагъ куэд 
къишэнкIи зэрыщыгугъыр. 

Iуэхум хэзыщIыкIхэр щы-
диIэкIэ, зыхэдмыщIыкIым 
нэу фIыцIщхьэрыуэу дыхэмы-
лъадэу, зетхьэ динми дызы-
халъхуа лъэпкъми зэрахуэ-
фащэу, дыщIэупщIэмэ, ара-
гъэнщ щыуагъэм щыхъума 
дыщыхъунур. Аращ екIуэ кIа 
зэхуэсым и мыхьэнэр зэ-
рыиныр уи фIэщ зыщIыр. 

 ЧЭРИМ  Марианнэ.

И къуажэгъухэр ирогушхуэ ЛIыгъэ щIапIэ
лIы икIуадэркъым

 Михаил зыщIегъури йожьэ, 
бийм и щIыб къыдохьэри, я 
бы дапIэм йопщылIэ. Абде-
жым плъырхэр куэду щы зэб-
лэкIырт. ЗаIэжьэ хъунутэкъы-
ми, нэхъ гъунэгъу зыхуащI, 
ягъэ  бэлэрыгъри, къахуэкIуэ 
нэмыцэр ирауд, ягъэундращ-
хъуэри, къахьри къокIуэж. 
 КъалъыкъуэкIа зэфIэкIымрэ 
зэрахьа лIыгъэмрэ папщIэ, 
Хэку зауэшхуэ орденым и ет I -
у анэ нагъыщэр щIалитIми 
 къы хуагъэфэщауэ щытащ. 

Бий икIуэтым щIалъхьэ ла-
гъымхэм ди дзэм и ебгъэ-
рыкIуэныгъэр зэтраIыгъэрт. 
Джазэ Исмэхьил сапёр Iэзэ-
ти, ахэр къилъыхъуэурэ зэп-
кърихырт, техникэм гъуэгур 
хуит яхуищIырт. ЗауэлIхэр зри-
кIуэну гъуэгур щигъэкъабзэм, 
гъущI кIапсэ сатырхэм хуозэ. 
ЛIыгъэ зыхелъхьэри, тхыцIэ-
кIэ телъу, сапёр лэныстэкIэ 
 зэпиупщIурэ Iуилъэфу хуожьэ. 
Асыхьэтым дунейр зэуэ нэху 
къохъу. Нэмыцэхэм хьэрэ-
кIытIэр яутIыпщырт. Арыххэу 
автомат уэ макъ къэIури, Ис-
мэхьил и Iэ лъэныкъуэр гуэ-
хуащ. УIэгъэ хьэлъэти, игъэ-
зэжыну хуитт, ауэ къикIуэта-
къым, и Iэблэм лъыр къы зэ-
рыфIэжу, иужьрей банэ 
кIап  сэр зэпиупщIыху увыIа-
къым. Ар гулъытэншэ хъуа-
къым - «Къигъэлъэгъуа хахуа-
гъэм папщIэ» медалыр къра-
тащ. Бийм и «Тигр» танк 
 лъэ щыр щызэтрикъутами, ап -
хуэдэ дамыгъэ дыдэ къыпэ-
кIуащ. 

Джазэр зыхэт 114-нэ сапёр 
батальон щхьэхуэм «еб-
гъэрыкIуэ комсомол брига дэ-
кIэ» еджэрт. А цIэр абы хуэ-
фащэу зэрихьэрт. Коман-
дирхэм фIыуэ ящIэрт гупым 
зэфIэкI зэриIэр, зауэ хуэIу хуэ-
щIэхэм зэрыхуэIэзэр, уна фэ-
хэр тIу зэрамыщIыр. Арат нэхъ 
къалэн гугъухэр а батальо-
ным и пщэ щIралъхьэр. 

ЛIыгъэм и щапхъэ къигъэ-
лъагъуэу езэуащ Исмэхьил 
бий ерум, псэзэпылъхьэпIэ 
Iэ джэ ми къихутащ. Гъунап-
къэн шэт Хэкум хуиIэ лъагъу-
ныгъэр икIи абы хуэпэжт. 

Бийм зыщигъэбыда лъа-
гапIэ гугъу гуэр ди дзэм           
къищтэн хуейти, зызэ щIа-
гъэу Iуауэ ипэкIэ кIуатэрт. 
 ЛагъымкIэ «зэщIэбла»             
губ гъуэм щыхуэзэм, ди 
зауэлI хэр игъуэлъыкIащ. 
 Лъа гапIэм хащIыхьа дзот-
хэм къиукIыурэ, фашистхэр 
гуащIэу къахэуэрт. Ар къы-
зэтегъэувыIэн хуейуэ уна- 
фэ къащыIэрыхьэм, Ис-
мэхьил зыхэт гупым «ура» 
жаIэу зрачри, бийм и быда-
пIэр пхатхъащ. Iэпщэрыза-
уэм щыхуэкIуэм, Джазэм 
фашист зыбжанэ хи-
гъэщIащ. А щIыпIэм щыз э-
рихьа лIыгъэм папщIэ 
«ЩIыхь» орденым и ещанэ 
нагъыщэр къыхуагъэфэщат 
щIалэм. 

Къэрал дамыгъэхэр и 
бгъэм къыхэлыдыкIыу къэ-
зы гъэзэжа Исмэхьил колхоз 
лэжьыгъэми и гуащIэ хьэ-
лэл хилъхьащ. Мамыр гъа-
щIэм хыхьэжри, и цIэр 
фIыкIэ жригъэIащ, губзы-
гъэу, гуащIафIэу, нэхъыжь 
Iу махуэу, ныбжьыщIэхэм я 
гъэсакIуэ-ущиякIуэу къэ-
гъуэгурыкIуащ. Зауэм къы-
щихьа къэрал дамыгъэ 
 лъапIэхэм къадэкIуэу, «Къи-
гъэлъэгъуа гуащIэдэкI лъа-
гэм папщIэ», «Лэжьыгъэм и 
ветеран» медалхэр къы-
хуагъэфэщащ. 

АдыгэлI нэс, гуапагъэр 
къы зэбэкIыу псэуа Джазэ 
Исмэхьил пасэу дунейм 
 ехыжами, и къуажэгъухэм 
ящыгъупщэркъым, и фэеп-
лъым пщIэ хуащIу, и цIэр 
жаIэрейщ. 

КЪАНКЪУЛ  Раисэ.    

Къэбэрдей-Балъкъэр Республикэм Экономикэ, 
жылагъуэ шынагъуэншагъэмкIэ и советым хэтхэу 
Къэбэрдей-Балъкъэр Республикэм и Iэтащхьэм 

2020 гъэм мазаем и 26-м къыдигъэкIа Указ 
№13-УГ-мкIэ къащтам зэхъуэкIыныгъэхэр 

хэлъхьэным и IуэхукIэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм Экономикэ, 
жылагъуэ шынагъуэншагъэмкIэ и советым хэтхэу 
«Къэбэрдей-Балъкъэр Республикэм Экономикэ, жы-
лагъуэ шынагъуэншагъэмкIэ и советым хэтхэр къэ-
щтэным и IуэхукIэ» Къэбэрдей-Балъкъэр Республ и-
кэм и Iэтащхьэм 2020 гъэм мазаем и 26-м къыдигъэ-
кIа Указ №13-УГ-мкIэ ягъэувам зэхъуэкIыныгъэ хэлъ-
хьэн, абы зэрызэгурыIуам тету Урысей Федерацэм 
СледствиемкIэ и комитетым следствиемкIэ и управ-
ленэу Къэбэрдей- Балъкъэр Республикэм щыIэм и 
унафэщI Фишман А.М. хэгъэхьауэ икIи Потапов А.Е. 
къыхэгъэкIыжауэ.

2. Мы Указым къару егъуэт абы Iэ щыщIэздза махуэм 
щегъэжьауэ.
 Къэбэрдей-Балъкъэр Республикэм
 и Iэтащхьэ                                        КIУЭКIУЭ Казбек.
Налшык къалэ
2025 гъэм фокIадэм и 12-м
№101-УГ

Къэбэрдей-Балъкъэр Республикэм и Iэтащхьэм и 
деж Сабийхэмрэ щIалэгъуалэмрэ я урысейпсо 

жылагъуэ-къэрал зэщIэхъееиныгъэм дэлэжьэным-
кIэ щыIэ Республикэ зэзыгъэуIу советым хэтхэу 

Къэбэрдей-Балъкъэр Республикэм и Iэтащхьэм 2022 
гъэм жэпуэгъуэм и 10-м къыдигъэкIа Указ 

№102-УГ-мкIэ къащтам зэхъуэкIыныгъэхэр 
хэлъхьэным и IуэхукIэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм и Iэтащхьэм и 
деж Сабийхэмрэ щIалэгъуалэмрэ я урысейпсо жыла-
гъуэ-къэрал зэщIэхъееиныгъэм дэлэжьэнымкIэ щыIэ 
Республикэ зэзыгъэуIу советым хэтхэу «Къэбэрдей- 
Балъкъэр Республикэм и деж Сабийхэмрэ щIалэгъуа-
лэмрэ я урысейпсо жылагъуэ-къэрал зэщIэхъееины-
гъэм дэлэжьэнымкIэ щыIэ Республикэ зэзыгъэуIу со-
ветым и IуэхукIэ» Къэбэрдей-Балъкъэр Республикэм          
и Iэтащхьэм 2022 гъэм жэпуэгъуэм и 10-м къыдигъэкIа 
Указ №102-УГ-мкIэ къащтам мыпхуэдэ зэхъуэкIыны-
гъэхэр хэлъхьэн:

а) Советым хэгъэхьэн мы къэкIуэнухэр:
Бэдракъ А. С. - Сабийм и хуитыныгъэхэмкIэ упол-

номоченнэу Къэбэрдей-Балъкъэр Республикэм щыIэр 
(зэрызэгурыIуам тету)

Быф А. А. - Къэбэрдей-Балъкъэр Республикэм курор-
тхэмрэ туризмэмкIэ и министрыр

Джатэ Т. Т. - «Юнармия» Урысейпсо сабий-ныбжьы-
щIэ дзэ- хэкупсэ жылагъуэ зэщIэхъееиныгъэм и щIына-
лъэ къудамэу Къэбэрдей-Балъкъэр Республикэм щы-
Iэм и штабым и унафэщIыр (зэрызэгурыIуам тету).

б) Кожухов К.В. и къулыкъум зэреджэр мыпхуэдэу 
тхын: «Прохладнэ къалэ округым и щIыпIэ администра-
цэм и Iэтащхьэр (зэрызэгурыIуам тету)»;

в) Советым хэгъэкIыжын Миронов М.М., Лъынэ С.А., 
ЩоджэнцыкIу М.Л.

2. Мы Указым къару егъуэт Iэ щыщIэздза махуэм ще-
гъэжьауэ.
 Къэбэрдей-Балъкъэр Республикэм
 и Iэтащхьэ                                КIУЭКIУЭ Казбек.
Налшык къалэ
2025 гъэм фокIадэм и 12-м
№99-УГ

Гъэсыныпхъэхэм я
уасэм егъэпIейтей

гъэм дыгъэгъазэм и 3-м къы-
дигъэкIа унафэмкIэ ягъэу-
ващ. 

1544 гъэм къалъхуащ урыс 
пащтыхь гуащэу щыта Идар 
Гуащэнэ. 

1937 гъэм  къалъхуащ КъШР-м 
и цIыхубэ тхакIуэ, публи цист 
АбытIэ Владимир. 

Дунейм и
щытыкIэнур 

«pogoda.yandex.ru» сайтым 
зэритымкIэ, республикэм 
уэшх къыщешхынущ. Хуа-              
бэр махуэм градус 16 - 18, 
жэщым градус 14 щыхъу-                
нущ.



Иужь джэгугъуэра псори
  щызэхэкIынур?

«Махуэкум»  и  къыдэкIыгъуэр  зыгъэхьэзырар
ЧЭРИМ  Марианнэщ. 

№113 (24.863) 2025  ГЪЭМ  ФОКIАДЭМ  И  18 3
Щэнхабзэ

Алыдж-урым  бэнэкIэ

Футбол 

ЦIыхубэ къафэхэмкIэ «Шагъдий» ан-
самблым япэ увыпIитхур къыщихьащ 
фокIадэм и 8-м щыщIэдзауэ 15 пщIондэ 
Китайм и Циньхуандао къалэм щекIуэкIа 
«Дыщэ утыку» щэнхабзэ фестиваль-         
зэпеуэм. 

«ШАГЪДИЙ» ансамблым зэпеуэм къы-
щихьащ «ФIым я фIыж» дамыгъэмрэ 
унэтIыныгъитхум я щIыхь тхылъхэм я япэ 
нагъыщэхэмрэ. 

Къэбэрдей-Балъкъэрым и лIыкIуэу 51-рэ 
зыхэта фестивалым ансамблым щи-
гъэлъэгъуащ къафищрэ адыгэхэмрэ 
 балъкъэрхэмрэ ди яку дэлъ зэныбжьэ-
гъугъэм теухуа «Два народа - два крыла» 
теплъэгъуэмрэ. КъэпщытакIуэхэм ягу 
дыхьащ ныбжьыщIэхэм ягъэзэщIа къа-
фэхэр. 

- Фестивалым и президентым зэхы-       
хьэм дригъэблэгъащ, ди ныбжьыщIэхэм        
я къэфэкIэр мызэ-мытIэу илъэгъуати. Зэ-
пеуэм зы мазэрэ ныкъуэкIэ зыхуэ-
дгъэхьэзыращ, абы ипэкIэ Иорданием 
 ансамблыр зэрыщыIам къыхэкIыу, - жеIэ 
«Шагъдий» ансамблым и унафэщI, 
 КъБР-м щэнхабзэмкIэ щIыхь зиIэ и лэ-
жьакIуэ Унэжокъуэ Заремэ. - Концерт 
нэужьым къэпщытакIуэ гупым хэтхэр, 
 нэгъуэщI ансамблхэм ящыщхэр, зэхуэса-
хэр къыдбгъэдыхьэурэ ди лъэпкъ фа-
щэхэмрэ къафэхэмрэ я дахагъэм зэрат-
хьэкъуар зэрыжаIар гуапэ тщыхъуащ. 
 Китайм дызэрыщыIар, ди къафэхэр ягу 
 зэ рыдыхьар, зэфIэкIхэр диIэу къызэра-
лъытар гукъинэж тщыхъуащ. 

Фестивалым и программэр щIэщы-            

Шэшэн Республикэм щыщ Лейдан Iэбубэчыр мы 
 махуэхэм Урысейм хъыбарыбэ зэпыщIапIэу иIэр 
зытрегъэпсэлъыхь. Илъэс 78-м ит нэхъыжьыфIыр 
Грознэм дэт къэрал пединститутым шэшэныбзэмрэ 
 инджылызыбзэмрэ щиджын мурадкIэ щIэтIысхьащ. 

«СТУДЕНТ нэхъ щIалэ дыдэ» - а цIэмкIэщ шэшэн дадэм  
и цIэр хъыбарыщIэхэм къызэрыхэщыр. Анэдэлъхубзэр 
зэрыт щытыкIэмрэ абы езым хищIыхьыфынумрэ зэри-
гъапщэри, Iэбубэчыр «си ныбжьыр хэкIуэтэIуати», «цIы ху-
хэр къысщыдыхьэшхынути» жимыIэу, Iуэхум иужь  ихьауэ, 
япэ курсым щIэсщ. 

 Нэхъ пасэу дэ дытепсэлъыхьат Толстой Лев и «Зауэм- 
рэ мамырыгъэмрэ» романыр зэрытха урысыбзэмкIэ 
иджын папщIэ, илъэс 60-м щIигъуауэ урысыбзэ зригъэ-
щIэн щIэзыдзауэ щыта Хобсон Мэри. ГъащIэм щIэлъ 
IэфIыр къагъэщIэрэщIэжу, я акъылымрэ Iэпкълъэп-
къымрэ яхузэфIэкIынур дахагъэм трагъэлэжьэн гу-      
къы дэж зиIэ мыпхуэдэ цIыхухэр мелуанхэм щапхъэ 
 яхуохъу. «Дэтхэнэ зы цIыхуми и бзэр, и щэнхабзэр, и 
лъэпкъым и лъапIэныгъэхэр ищIэн хуейщ», - жеIэ Iэ-
бубэчыри. 

Шэшэн студентыщIэр, хъыбарым къызэрыпфIигъэ-
щIым хуэдэу, щIэныгъэм хуэхей дыдэу щыткъым. И чэ-
зум школыр ехъулIэныгъэкIэ къиуха нэужь, ар Ростов, 
иужькIэ - Мэзкуу кIуэри, абы пединститут къыщиухауэ 
щытащ, егъэджэныгъэми пэрытащ, ауэ зыхэпсэукIын 
 къилэжьын, унагъуэ зэгъэпэщын, нэхъыжьхэм якIэ лъып-
лъын къалэным егъэджэныгъэм къыпэришауэ щытащ. 
ИтIани, щIэныгъэм зэрыхуэпабгъэм къыхэкIыу, езыр-
езыру инджылызыбзэмрэ хьэрыпыбзэмрэ иджыну хэ-
тащ илъэс куэдкIэ, шэшэн литературэмрэ диным епха 
тхыгъэхэмрэ нэхъ гъунэгъуу зригъэцIыхуу. Егъэджэным 
пэрыхьэжыну хуей щхьэкIэ, къехъулIэртэкъым. 

Илъэс ипэкIэ, зэхуэсыпIэ гуэрым Iэбубэчыр Шэшэн 
пед институтым и ректор Байханов Исмэхьил щыхуэзащ. 
Шэшэныбзэр нэхъ куууэ еджапIэ нэхъыщхьэм щи-
джыжыным зэрыщIэхъуэпсыр щыжриIэм, модрейми 
дадэр Iуэхум тригъэгушхуащ: «Мы гъэм къэпщытэны-
гъэхэм зыхуэгъэхьэзыри, етIанэгъэ, упхыкIмэ, укъэтщ-
тэнщ». 

Ректорым зэрыжиIам хуэдэу, Iэбубэчыр илъэс псокIэ 
ищIэмрэ имыщIэмрэ зэхигъэкIыу, тхылъхэм яхэсащ, зи-
гъэхьэзыращ, экзаменхэр итауэ, иджы япэ курсым 
щIэсщ, инджылызыбзэмрэ шэшэныбзэмрэ зыдж сту-
дентхэм я гъусэу. ЕгъэджакIуэхэри еджакIуэхэри да-       
дэм  гуапэу къыIущIащ. Езыми абыхэм чэнджэщ яриты- 
ну хьэзырщ, нэхъыжьхэмрэ нэхъыщIэхэмрэ щIэныгъэрэ 
Iущыгъэрэ зэIэпах зэпыту щытын хуейуэ къелъытэ. Нобэ 
зэрыхуа щытыкIэм Iэбубэчыр апхуэдэ Iэмал гъунэжу 
 кърет. 

«Урысейм сыт хуэдэ ныбжьым ит цIыхуми щIэныгъэ 
иритыну хьэзырщ, дэ Iэмал псомкIи дыкъызэгъэпэ-      
щащ. Iэбубэчыр и щапхъэм адрейхэри еджэным нэхъ 
трегъэгушхуэ», - жеIэ ректор Байханов Исмэхьил. 

Хъыбархэм я нэхъ гухэхъуэр Iэбубэчыр и унагъуэм Iуэ-
хур и кIэм нэсыху зэрыщибзыщIарщ. «Уи сурэтыр 
мыпхуэдэу тлъэгъуащ», - къыжраIа нэужьи, дадэм зы-
къиумысыртэкъым, зыгуэрым хагъэзэрыхьа хуэдэу жи-
Iэу. Иджы и хъыбарым интернетыр къекъутэ. Къуэ рылъху-
пхъурылъхуу 7 зиIэ дадэр, зэрыжаIэу, къыщIэщащ, ауэ и 
щхьэр щIрихьэхын щхьэусыгъуэ илъагъуркъым.

«Сыт хуэдэ ныбжьым сыщитми, сэ щIэныгъэр зыхэт 
 гъащIэм фIэкIа гъащIэкIэ узэджэну зыхуэфащэ щымы-
Iэу къэслъытэрт, - жеIэ Iэбубэчыр дадэ. - Си бынхэми 
 адрей цIыхухэми ирыралъагъу щIэныгъэ зэбгъэгъуэ-
тыныр ныбжьым зэремылъытар, нобэ хуэдэу егъэджа-
кIуэ IэщIагъэм цIыхухэр щыхуэныкъуэ зэман зэи щыIа-
къым». 

ЩIалэгъуалэр иригъэджэну, игъэIущыну щIэхъуэпс 
 Iэбубэчыр, дауи, абыхэм яжриIэн иIэщ. Напэ къабзэкIэ 
гъащIэм кIуэцIрыкIарщ апхуэдэ гукъыдэж зиIэфынури 
зыхуейм теIэбэфынури. 

Жэпуэгъуэр гъунэгъу зэ-
ры хъуу, а мазэм дунейм 
къы техьа Лермонтовыр дигу 
къыдогъэкIыж. Хьэуэ, мы 
гъэр абы и ныбжь зэпэбж-
къым, усакIуэм и цIэ къы-
щIи тIуэ щхьэусыгъуэр куэд -
кIэ нэхъ къы зэ ры мы кIуэщ. 
КъызэрыщIэкIымкIэ, илъэс 
27-рэ фIэкIа мыхъуу, Кав-
казым зи гъащIэ гъуэгур 
щызыуха щIалэм и лIэкIэ 
 хъуар илъэси 180-рэ зэры-
дэкIам хуэдэу, Iуэху зэIумыб-
зу къонэ. 

«МЫ щIалэ цIыкIур псэужа-
мэ, сэри Достоевскэри дыщы-
мыIэкIэ, ягъэ кIынутэкъым», - 
хужиIауэ щытащ Толстой Лев 
Лермонтовым. Чеховми абы и 
тхэкIэр къызэрымыкIуэу къи-
лъытэрт: «Лермонтовым и 
бзэм нэхърэ нэхъыфI щыIэу 
сщIэркъым». Ауэ щыхъукIэ, 
ахэр зытепсэлъыхьыр усэхэ-
ра  тэкъым, абы и прозэрт. 

Илъэс блэкIам и кIэхэм 
 ирихьэлIэу, Къэрал Думэм и 
депутат, УФ-м и цIыхубэ ар-
тист Бурляев Николай жэр-
дэм гъэщIэгъуэныщэкIэ  утыку 
къихьауэ щытащ. Абы и фIэ-
щу иукъуэдийрт XIX лIэщIы-
гъуэм щIакIуэкIапэм трашэу, 
жагъуэгъум и шэр зытехуа 
Лермонтов Михаил и Iуэхур 
къэIэтыжауэ, ар зэраукIа щIы-
кIэр зэхэгъэкIын хуейуэ. Хэт 
ар Мартыновым зэриукIари 
щIиукIари зымыщIэр? Арат 
нэхъ укъэзыгъэуIэбжьыр. Ауэ 
Iуэхум нэхъ куууэ хэплъахэм 
зэрыжаIэмкIэ, Iэзэу щIахъума 
пэжыр нэгъуэщIщ, тщIэуэ 
къыт фIэщIым зыри хэдмы-
щIыкIыу аращ. 

Дыкъевгъаджэт Бурляевым 
жи Iэм: «Лермонтовым къы-
щыщIар укI Iуэхуу зэрыщы-
тыр, ар а лъэхъэнэм щекIуэ кI-

ФокIадэм и 1-м Данием и премьер-ми-
нистр Фредериксен Метте щхьэусыгъуэ 
нэщхъейкIэ цIыхубэм я пащхьэм къи-
хьащ. Абы «къытхуэвгъэгъу» яжриIащ 
Данием и зы Iыхьэу ябж Гренландием 
щыщ цIыхубзхэм. 

КЪЫЗЭРЫЩIЭКIЫМКIЭ, иужьрей илъэс 
30-м а хытIыгум щыщ хъыджэбз цIыкIухэм  
я узыншагъэм езыхэм ямыщIэу «ебгъэры-
кIуащ», сабий ямыIэн хуэдэу. «Дэ къэхъуам 
зыри тхуещIэжынукъым, - щыжиIащ пре-
мьер-министрым и къэпсэлъэныгъэм, - ауэ 
дяпэкIэ абы щхьэкIэ жэуап зэрытхьыр 
тщIэуэ дыпсэунущ». 

ЗымащIэкIэ зэманыр идгъэкIуэтыжмэ, 
Европэм ит къэрал псоми япэ иту, Данием 
1929 гъэм хабзэ къищтауэ щытащ «дагъуэ 
зиIэхэм», «зыгуэр къызыхуэт цIыхухэм»  
бын къыщIамыгъэхъуэну хуиту. 1929 - 1967 
гъэхэм къриубыдэу, цIыху мин 11-м бын  
яIэн Iэмалыр фIагъэкIуэдащ. Иужьрей 
 операцэхэр щрагъэкIуэкIар 1972 гъэрщ. 
Жы пIэнкIэ, хабзэр зыхуэгъэзар щIэпхъа-
джагъэр зи лъым хэту фэ зраплъхэрт, ауэ 
ипэжыпIэкIэ абы нэхъыбэу къызэщIиубы-
дар лъэпкъ цIыкIухэм къыхэкIахэрщ. «Да-
нием щыщхэр» жаIэ щхьэкIэ, хабзэр нэ-
хъыбэу къыщагъэщхьэпар щIыналъэ 
 щхьэ хуэ хуэдэу, ауэ хуитыныгъэ нэгъэса 
имыIэу, автоном щIыналъэ Гренландием 
щыщ эскимосхэм я дежщ, абыхэм иджыри 
«инуит»-кIэ йоджэ. Адыгэбзэ къабзэкIэ 
жыпIэмэ, цIыхуфэ зрамыплъ, лъэпкъ нэ-
хъыкIэу ябжым къыхэкIа, кIуэдыжыпэми 
ядэ цIыхухэм бэгъуэн Iэмалыр фIагъэкIуэ-
ду арат. Абы щхьэкIэ илъэс 12 - 13 ирикъуа 
хъыджэбз цIыкIухэм я узыншагъэм доху-
тыр жыIэдаIуэхэр хагъэIэбэрт. 

 Мыпхуэдэ цIыху бгъэдыхьэкIэм зыщи-
убгъуар Хэку зауэшхуэм и зэманырщ, 1943 
гъэм. КъызэрыщIэкIымкIэ, зы цIыху лIэ у-
жьыгъуэр, лъэпкъыр, фэр адрейм нэхърэ 
нэхъ лъагэу къалъытэн зэрыщагъэтрэ куэд 
щIакъым. Япэ дунейпсо зауэм щIалэ узын-
шэ куэд зэрыхэкIуэдар ялъэгъуати, дяпэ-  
кIэ езыхэр зыхуейхэм хуэдэ дунейм къыт-
рагъэхьэн хуитыныгъэр зыгуэрхэм я щхьэ 
тралъхьэжат. Фашизм хъужыр аракъэ? 

Мы Iуэхум теухуауэ интервью къызыIаха 
гуэ рым Данием а Iуэхум зыщиубгъупауэ зэ-
рыщытар къеIуэтэж: 

- Хуабжьу мыбы тепсэлъыхьын щIэзы-
дзар социал-демократ партым щыщ ми-
нистр Стейнке Кристиант. Нобэ ар хьэдэ-
гъуэдахэу къытфIощI. Ауэ щыхъукIэ, а зэ-
маным къэралым цIыху «нэмыщIысахэр» 
зыхигъэкъэбзыкIыныр фIэзахуэт. Ар уеб-
лэмэ щIэныгъэлIхэм, тхакIуэхэм, политик-
хэм ядэрт. Зи гугъу сщIа министрым «Къэ-
кIуэну зэманыр егъэфIэкIуэн» зыфIища 
тхылъым щитхырт: «Дэ дагъуэ зиIэ цIыху-
хэм гуапэу, фIыуэ дахущытщ, бын къащIэ-
хъуэну хуит дымыщIу аркъудейщ». 

«ФэкIэ цIыхухэр зэхэдзын» зыфIаща 
 хабзэм ипкъ иткIэ, 1930 гъэхэм цIыху мин 
300-м нэс щаукIауэ щытащ Германием. Гит-
лер мелуан бжыгъэкIэ цIыху зэрыригъэу-
кIари къызыхихар «мыхьэнэншэхэр зыхи-
гъэ къэбзыкIын» папщIэщ. 

ЕтIуанэ дунейпсо зауэм иужькIэ цIыху 

щхьэхуэр цIыхубэм нэхърэ нэхъ лъагэу зы-
гъэув хабзэ ООН-м къищтэри, мыхъу-
мыщIэу къалъытэхэм лъхугъэр фIагъэ-
кIуэдын щагъэта хуэдэу хъуащ. Ауэ гъэщIэ-
гъуэныр аракъым. Мы Iуэху гущIэгъуншэм 
епха унафэхэр къэзыщтахэри ар зыгъэ-      
защIэхэри «цIыхуфI защIэщ», «гущIэгъу» 
жыхуаIэр нэгъуэщIу къагурыIуэ къудейуэ. 

Псалъэмакъыр щIетшэжьа эскимос 
хъыджэбз цIыкIухэм иращIахэм и Iэужь 
 но бэ къэралым къыщоIу. А псор хэIущIыIу 
 щIэхъуар США-м и президентым Гренлан-
диер къищэхун мурадыр щIэх-щIэхыурэ 
къызэригъэIурщ, хытIыгум хъугъуэфIыгъуэ 
щIэлъхэм я нэр къазэрыхуи кIым къыхэкIыу. 
Даниер абы хуейкъыми, Гренландием        
цIы хум и хуитыныгъэм пщIэ щыхуащIу, 
зыри щыдамыкъузэу къагъэлъэгъуэну 
хэтщ. 

Зэман гущIэгъуншэм лъхугъэ зыфIа-
гъэкIуэда бзылъхугъэхэр иджы балигъ 
 хъуауэ, щIэблэ ямыIэу дунейм тетщ, я 
хьэтыр къалъагъуну лъаIуэу. ЦIыхубзи          
143-м 1960 - 1970 гъэхэм хэгъэзыхьыгъэкIэ 
щIэблэ яIэн хуитыныгъэр зэрыпаубыдам 
къыхэкIыу, Данием и тетыгъуэр судым ира-
тащ. Лей зытехьа цIыхубз къэс езым я 
ахъшэкIэ кронэ мин 300 иратыжын хуейуэ 
къалъытэ, долларкIэ - мин 43,5-рэ. Къэра-
лым апхуэдэ «екIужыпщIэр» лей зытехьа 
дэтхэнэ зыми иритын хуейуэ къалъытэ 
абыхэм къащхьэщыж зэгухьэныгъэхэм. Пэ-
жыр наIуэ къащIын папщIэ ирагъэкIуэкI 
къэхутэныгъэхэр фокIадэм утыку кърахьэ-
ну поплъэ. 

«Сыт и мыхьэнэр мы Iуэхум ды щIы-
тепсэлъыхьым?» - жызыIэн щыIэщ. Ауэ 
 хамэ къэралхэм гъащIэри щытелъыджэу, 
улахуэхэри щыину, я унэхэри дыдейхэм 
 нэхърэ нэхъ щIэращIэу дызэрегупсысым, 
дэ дызыхуей псори диIэу дызэрыпсэур 
 тщегъэгъупщэ. Щапхъэм и хьэтыркIэ, 1953 
гъэм щыщIэдзауэ, а Дание дыдэм къуа-
жэдэс сабийхэр я адэ-анэхэм къытрахыурэ, 
къалэдэсхэм ирату щытащ, «дание 
лъэпкъым» хуэщхьэпэн хуэдэу ягъасэу, 
езыхэм я бзэр ирагъащIэу. А сабийхэм я 
 нэхъыбэм зэи ялъагъужакъым къыщалъ-
хуа я унагъуэхэр. Апхуэдэ щIыкIэу къалэ-
хэм зрагъэужьу арат, зращIэри дызы теп-
сэлъыхь Гренландием щыщхэрт. «Гренлан-
дием къикIа делэкIэ» и классэгъухэр 
 къеджэу, зрата мылъху адэ-анэхэм я анэ-
дэлъхубзэмкIэ зэрытхэр къраудэкIыу зэ-
рыщытар игу къегъэкIыж иджы балигъ хъуа 
цIыхубзым. Iэ пхъашэм щIапIыкIа  сабийхэр 
гъащIэм зэремызэгъыжри, ба лигъ хъуа 
нэужь, зызыукIыж куэд апхуэдэхэм къазэ-
ры хэкIри иджы ябзыщIыжыркъым. 

Гренландием щыпсэу эскимосхэм я бжы-
гъэр мин 200 хъужу аращ. 

Ауэ щыхъукIэ, ахэр ди эрэм ипэкIэ илъэс 
мин 30 - 40 ипэкIэ къэунэхуа лъэпкъщ, я      
зэ хэтыкIэ хабзэхэм зэрызихъуэжаишхуэ             
щы мыIэу. Эскимосхэр я адэжьхэр зытета 
хабзэхэм тетыжщ, я бзэм иропсалъэ, я дин 
зэ рахьэж, иджырей дунейм зэрахузэфIэ -        
кIыу зрагъэзэгъ. Дэри ахэр ди щхьэ, ди 
лъэпкъ идолъытри, дыкъызэтенэным                        
къару едмыхьэлIэу зэрымыхъунур аргуэру 
зэ дигу къыдогъэкIыж. 

Бэгъуэну хуимытахэр

Уеджэну зэи
кIасэкъым

Лермонтовым и лIэкIэ зэIумыбзыр
рей щIакIуэкIапэ зэдыте хьэ-
ным зэрыхэмыкIуэдар илъэс 
40 ипэкIэ къызгурыIуат сэ. 
Къэхутэныгъэр езыгъэкIуэкIа 
IэщIагъэлIхэм зэрыжаIэмкIэ, 
шэр Iэпкълъэпкъым щы хы-
хьэм, абырэ щIымрэ я зэхуа-
кум дэлъар градус 40-щ. Абы 
къикIращи, ар илъабжьэмкIэ 
къыщаутIыпщри, ищхьэмкIэ 
къыдэкIуеяуэ аращ. Дуэлым 
хэта цIыхуитIыр зым адрейм 
пэщIэту щIы захуэм тетамэ, 
апхуэдэу хъункIэ Iэмал иIэтэ-
къым». 

1980 гъэхэм «Лермонтов» 
фильм трихауэ щытащ Бур-
ляевым. Абы щыгъуэм уса-
кIуэр яукIауэ фIэкIа зи фIэщ 
мыхъу куэдым яхуэзауэ жеIэ 
депутатым. Зи гугъу тщIы Iуэ-
хум убгъуауэ тепсэлъыхьащ 
«Московский комсомолец» 
га зетым и корреспондент 
 Добровольский Александри. 
«Лер  монтовым и Iуэхур къэ-
зыгъэнаIуэ къэхутэныгъэ: 
урыс усакIуэшхуэр зэраукIа 
щIыкIэр» тхыгъэм иджыри 
къэс зэхэдмыха куэдым ды-
щегъэгъуазэ.

Псоми зэдащIэ хъыбарым 
ипкъ иткIэ, усакIуэр Псыхуабэ 
щыIэу, Верзилин Пётр жы-
хуаIэ генералым и хьэщIэ-
щым щIэсу, дзэм къыхэкIыжа 
майор Мартынов Николай 
щыхьэщ, модрейм ар щIа-
кIуэ кIапIэм дытеувэну къы-
пиубыдри, Мэшыкъуэ лъапэм 
деж щыхэкIуэдащ 1841 гъэм 
бадзэуэгъуэм и 15-м. Зэныб-
жьэгъуу щыта щIалитIыр щIы-
зэщыхьар нобэми IупщIкъым. 
Мартыновым къызэриIуэтэ-
жамкIэ, Лермонтовым абы 
хуэ  мыфащэ псалъэхэр къы-
зэ рыриутIыпщарщ щхьэусы-
гъуэ нэхъыщхьэр. 

Бысыму щыта Верзилиным 
и пхъум ахэр зэрызэщыхьар 

езым и нэкIэ илъэгъуащ, зэ-
ритхыжари мыпхуэдэущ: «Бад-
зэуэгъуэм и 13-м хъы джэбз, 
щIалэ зыбжанэ ди деж щызэхуэ-
сат.  Псалъэ пхъашэкIэ узэджэн 
зы ри къапсэлъакъым, ауэ ды-
хьэшхэн куэд жаIэрт. Трубецкой 
джыназыр роялым еуэрти, аб-
деж дыдэм щыт си шыпхъу нэ-
хъыщIэ Надеждэ егъэлеяуэ 
 гуа пэу епсэлъылIэ Мартыновыр 
ди нэм къиубыдащ. Лермонто-
вым абы щыдыхьэшхын щIи-
дзащ, «къамэшхуэ зыкIэрыщIа 
бгырыс» псалъэхэр франджыб-
зэкIэ къыхигъахуэу. (Мартыно-
вым адыгэ цей щыгъ хабзэт, 
 къамэ абрагъуи кIэрыщIат). Ар 
Лермонтовым щыжиIэмрэ Тру-
бецкойм роялыр щытри пIэ-
жымрэ зэтехуэри, «къамэшхуэ 
зыкIэрыщIа бгырыс шына-
гъуэр» хьэщIэщым щIэс псоми 
зэхахащ. Мартыновым и Iупэ-
хэр зэтрикъузэри, и нитIым 
 хъуэпскI къыщIихрэ и фэр пы-
кIауэ, Лермонтовым бгъэ-
дыхьэри жриIащ: «Дапщэрэ 
бжесIа цIыхубзхэр щыту, ап-
хуэдэу умыгушыIэну?»

Дэфтэрхэм яхэлъщ езы Мар-
тыновыр 1841 гъэм бадзэуэ-
гъуэм и 18-м хабзэм ирашэлIа 
нэужь, ирата упщIэхэмрэ къа-
рита жэуапхэмрэ: 

«Псыхуабэ сызэрыкIуэрэ, 
Лермонтовым зы Iэмали бли-
гъэкIакъым, си гуапэ мыхъун 
гуэр къызимыпэсу. Зыми игу 
темыхуэн ауанхэр, псалъэ жа-
гъуэхэр, сытми, цIыхум и пщIэр 
иумыудыхыпэу, ебутIыпщ хъуну 
зыри къигъанэртэкъым. Абы  
кIэ  естыну  мурад сщIащ. А 
унэм сыкъыщыщIэкIыжым    
щыгъуэ,  иджыри  зэ  апхуэдэу      
утыку сыкъриукIэмэ, зэрыз-
гъэувыIэн Iэмал къызэрыхуэз-
гъуэтынур щыжесIэм, езым сы-
зэпиудри: «Сыбгъэшынэну 
ухэ  мыту, щIакIуэкIапэ дыте-

гъэувэ жыIи, зэфIэкIащ. Уэ 
уощIэ сэ зэи «хьэуэ» 
зэрыжызмыIэр». Абдежым 
езым и унэм дынэсати, си 
секундантыр (дуэлым езым 
и Iуэху щызезыхуэну дэIэпы-
къуэгъур - Ч. М.) къызэ-
рыхуэзгъэкIуэнур жесIащ». 

Хуэзыгъэфащэ щыIэщ а 
тIур щIызэфIэнар Марты-
новыр Лермонтовым и усэ-
кIэ Iэзагъым зэрефыгъуэм 
къыхэкIауэ. Дзэм къыхэкIы-
жа Мартыновми усэ гуэр- 
хэр иуцIырхъырт, ауэ къе-
хъулIащэртэкъым. Ахэр щы-
зэщыхьа унэр зей Верзи-
линым ипхъу Эмилие тIури 
хузэпещэу, хъыджэбзым 
Лермонтовыр къыхиха хуэ-
дэу жызыIи щыIэщ. Ауэ 
 нэхъыбэм, Мартыновыр 
 яухеижын папщIэ, а псори 
Iуэхур зезыгъэкIуа жандар-
мым къигупсысауэ тра гъэ-
чы ныхь. 

Псори къыщыхъуа дуэ -
лыр гущIэгъуншэ дыдэу 
къы зэрагъэпэщауэ къаIуэ-
тэж. ЗэпэщIэувахэр «зэ-      
хуаку цIыкIу» жыхуаIэм хуэ-     
дэу, лъэбакъуэ 35-кIэщ зэ-
пэ IэщIэу зэрыщытар. «Фы-
зэбгъэдыхьэ» жаIэмэ, 
лъэ  бакъуипщI ячыну, аб-
дежым щыщIэдзауи кIа-  
к хъур щэрыщэ щIачыну        
хуитт. НэгъуэщIу жыпIэмэ, 
тIум яз хэмыкIуэдэнкIэ Iэ-
мал иIэтэкъым. 

Ржевский Владимир, Лер-
монтовым и цIыхугъэ 1841 
гъэм бадзэуэгъуэм и  15-м 
Псыхуабэ щыIам, игу къе-
гъэкIыж: «Лермонтовым и 
гугъу тщIа къудейщ. Хуэ-

мейуэ кIуат ар дуэлым. Нэ-са 
нэужь, и уэгъуэр  Марты  новым 
иритащ, ущIы зэзэуэн хуэдиз 
къаугъэ я  зэ хуакум 
зэрыдэмылъыр, ар щхьэусы-
гъуэ мыхьэнэншэу зэ-
рыщытыр жриIащ. Ауэ Мар-
тыновым имыдэу, тIуми тра-
гъапсэри, Лермонтовым и 
фо чыпэр IуишиикIащ, Мар-
тыновым шэр иутIыпщри, мор 
иукIащ». 

УсакIуэр зэрыхэкIуэдар га-
зетхэм къызэрытехуар гъэ-
щIэгъуэн гуэрущ: «Бадзэуэ-
гъуэм и 15-м уафэгъуагъуэрэ 
уафэхъуэпскIрэ зыщIэт уэл-
банэ сыхьэтитхухэм деж 
 Псы хуабэ къыщыхъуащ. А 
 зэман дыдэм Мэшыкъуэрэ 
Бещторэ я зэхуакум Псыхуа-
бэ зи узыншагъэм щыкIэлъи-
гъэплъу щыIэ Лермонтов М. 
Ю. дунейм ехыжащ». 

УсакIуэр зыукIар Мартыно-
выр армырауэ, къурш къуа-
гъым зыкъуэзыгъэпщкIуа нэ-
гъуэщI зыгуэр хуэдэу жызыIэ 
къэхутэныгъэ 1955 гъэм хэ Iу-
щIыIу хъуауэ щытащ. Уеб-
лэмэ усакIуэр езыгъэукIар 
 император Николай Павел и 
къуэрауэ жаIэрт. Абы къы-
хэхъуэжащ 1896 гъэм къэ-  
закъ гуэрым и лIэгъуэр къы-
щысым, и попым щэхуу хуи-
Iуэтэжа хуэдэу кърахьэ жьар: 
уна фэ къыхуащIри, гъуа-
нэдэууэ зыгуэр иукIауэ щы-
тащ, иужькIэ къищIащ ар 
усакIуэ Лермонтоврауэ зэры-
щытыр. 1960 гъэхэм Iуэхур 
щIэрыщIэу къаIэтыжри, дуэ-
лыр ще кIуэкIа Мэшыкъуэ и 
лъапэр криминалистхэм зэ-
паплъы хьащ. Гу зэрылъатам-
кIэ, ахэр зытета щIыр захуэт, 
гъуанэ дэууэ къеуам зыщи-
гъэпщ кIун щIыпIэ иIэтэкъым. 

ИтIани, шэч зыщIхэм я ма-
къыр а псом щхьэкIэ нэхъ 
 лъахъшэ хъуркъым. Къэху-
тэныгъэхэр иджыри ирагъэ-
кIуэкI. 

«Шагъдийр»
фIым я фIыжщ
гъуэу къызэрагъэпэщат. Япэ махуэм ди 
щIы налъэм и лIыкIуэхэр хэтащ Бэйдайхэ 
 къалэм и уэрам нэхъыщхьэм щекIуэкIа 
зекIуэм икIи концертыр къыщызэIуахым 
къафэ дахэ ягъэлъэгъуащ. Зэхыхьэм               
зыкърезыгъэхьэлIахэм Iэгуауэшхуэ хуаIэ-
тащ ансамблым и артист ныбжьыщIэхэр 
утыку итыхукIэ. 

КъыжыIапхъэщ, мы щэнхабзэ фести-
валыр Китайм гъэ къэси къызэрыщызэ-
рагъэпэщыр, лъэпкъхэм я щэнхабзэм ду-
ней псор щагъэгъуэзэн мурадкIэ. Ки-
таймрэ Урысеймрэ яку дэлъ зэпыщIэны-
гъэхэр нэхъри ягъэбыдэным, лъэпкъ 
зэху  щытыкIэхэр ирагъэфIэкIуэным щхьэ-
пэ Iуэхущ мы дызыхэтар. Кавказ Ищхъэ-
рэм икIа «Шагъдий» ансамблым къинэ-
мыщIауэ, мы гъэм абы хэтащ Урысейм и 
щIыналъэ 30-м я лIыкIуэхэр. Къэбгъэлъа-
гъуэмэ, фестивалым концерт програм-
мэу 70-м нэблагъэ къызэщиIубыдэрт. Абы 
я зэфIэкI щагъэлъэгъуащ артист ныб-
жьыщIэу мини 2-м щIигъум.

ТЕКIУЖЬ  Заретэ.

«Терроризмэм, экстремизмэм, неона-
цизмэм спортыр я бийщ» фIэщыгъэм 
щIэту Шэджэм къалэм щекIуэкIащ 
алыдж-урым бэнэкIэмкIэ республикэ 
зэхьэзэхуэ. Абы щызэпеуащ 2009 - 2010, 
2011 - 2013 гъэхэм къалъхуахэр, псори 
 зэ хэту цIыхуи I20-рэ.

 
2011 - 2013 гъэхэм къалъхуахэм я зэ-

пеуэм, я хьэлъагъ елъытауэ зыхэта гуп-
хэм, дыщэ медалхэр къыщахьащ Хьэбил 
Идар (кг 35-рэ), Нот Алим (кг 38-рэ), Ды-
къынэ Руслан (кг 41-рэ), Ажэгъуей Амир          

(кг 45-рэ), Къанкъул Ислъам (кг 48-рэ), Чыл 
Имран (кг 51-рэ), Гуанэ Дамир (кг 57-рэ), 
Бахъуэ Азрэт (кг 60) сымэ. 

2009 - 2010 гъэхэм къалъхуахэм я зэпе-
уэм щытекIуащ Егъэн Айран (кг 45-рэ), 
Лосэн Кемран (кг 48-рэ), Кхъуэныхъ Да-
мирлан (кг 52-рэ), Уэдыжь Имран (кг 60), 
Хъущт Чэрим (кг 65-рэ), Шыгъушх Инал        
(кг 71-рэ) сымэ. 

Зэхьэзэхуэм къыщыхэжаныкIахэм ме-
далхэр, кубокхэр, щIыхь тхылъхэр, фэеплъ 
саугъэтхэр иратащ. 

ЩАУЕЙ  Мысост.

Спортыр  къыхах

Къэбэрдей-Балъкъэрым 
футболымкIэ и мыгъэрей 
гъэмахуэ зэхьэзэхуэр иу хы-
ным джэгугъуитI фIэкIа 
къэ мынэжами, абы щы-
текIуэнур иджыри наIуэ-
къым. 

БЛЭКIА джэгугъуэм пашэ-
хэр лъэщу щызэдэбэкъуащ. 
ИджыпстукIэ бжьыпэр зы-
Iыгъ Алътуд и «Искра»-р 
Бабу гент щыIэу щIыпIэ «Ло-
говаз»-м 6:0-у текIуащ. Абы 
къыкIэлъыкIуэ Псынэдахэ и 
«Родник»-ми Налшык кIуауэ 
«Спартак-Д»-м топих худи-
гъэкIащ. Нэхъ гугъу ехьар 
«Тэрчыращ». Ар Псыгуэнсу 
къы щыхагъэзыхьащ, ауэ 
икIэм-икIэжым хэгъэрейхэм 
2:1-уэ ефIэкIащ. Иджы псо-
ри щызэхэкIыну фэ тетыр 
пасэу ягъэIэпхъуауэ щыта зэ-
IущIэу мы тхьэмахуэм икухэм 
зэхэтынуращ. Абы «Тэрчым» 
къыщригъэблэгъэнущ «Род-
ник»-р. ИужькIэ и гугъу пщIы 
хъуну къыщIэкIынщ кIэух 
джэ гугъуэм ирихьэлIэу хэт 
сыт хуэдэ медалхэм щIэ бэ-
нынуми.

Турнир таблицэм и иужь 
увыпIэхэм я гугъу пщIымэ, 
зэкIэ зэхъуэкIыныгъэншэщ. 
«Урыхур» и лъабжьэ дыдэм 
щытщ. Абы пэжыжьащэ-
къым зи очко бжыгъэм щы-
хигъэхъуар ящыгъупщэжа 
Шэджэм и «Черкес»-р. 

«Родник»-м щыщ Урысбий 
Ратмиррэ «Ислъэмейм» щы-
джэгу Тамаев Аланрэ гъуащ-
хьауэхэм я зэпеуэм бжьыпэр 
зэрыщаIыгъщ. Абыхэм я зэ-
ныкъуэкъуныгъэри щызэ хэ -
кIынур иужь дыдэ джэгугъуэ-
рауэ къыщIэкIынущ.

АдэкIэ щыгъуазэ фы хуэт-
щIынщ Къэбэрдей-Балъкъэ-
рым футболымкIэ и чемпио-
натым и зи чэзу джэгугъуэу 
щэбэтымрэ тхьэмахуэмрэ 
 зэ хэта зэIущIэ псоми къари- 
кIуа бжыгъэхэм: «Черкес» 
(Шэджэм) - «Ислъэмей» (Ис-
лъэмей) - 2:3, «Бедик» (Аргу-
дан) - «Малка» (Малкэ) - 6:2, 
«Логоваз» (Бабугент) - «Иск-
ра» (Алътуд) - 0:6, «Урыху» 

(Урыху) - «Нартан» (Нартан) - 
3:5, «Псыгуэнсу» (Псыгуэн-
су) - «Тэрч» (Тэрч) - 1:2, 
«Спартак-Д» (Налшык) - 
«Родник» (Псынэдахэ) - 1:6. 

Къэбэрдей-Балъкъэрым и 
къалэхэмрэ къуажэхэмрэ ды-
зыхуэкIуэ щэбэтымрэ тхьэма-
хуэмрэ зи чэзу джэгугъуэр 
щы зэхэтынущ. А махуэхэм 
зэIущIэн хуейщ: фокIадэм и 
20-м - «Черкес» - «Логоваз», 
«Малка» - «Ислъэмей»; фо-
кIадэм и 21-м - «Искра» - 
«Нартан», «Псыгуэнсу» - «Бе-
дик», «Родник» - «Урыху», 
«Спартак-Д» - «Тэрч» коман-
дэхэр. 

ХЬЭТАУ  Ислъам. 

 
Къэбэрдей-Балъкъэрым футболымкIэ и чемпионатым 

и гуп  нэхъыщхьэм зэхьэзэхуэр зэрыщекIуэкIыр

Командэхэр

«Искра»
«Родник»
«Тэрч»
«Ислъэмей»
«Нартан»
«Спартак-Д»
«Бедик»
«Малка»
«Псыгуэнсу»
«Логоваз»
«Черкес»
«Урыху»

Дж.

20
19
19
20
20
20
20
20
20
20
20
20

Къ.

18
18
17
10
9
7
6
6
6
4
3
2

З.

1
0
0
1
4
4
3
2
2
4
3
2

Т.

90-14
97-16
77-12
60-54
67-63
49-55
35-71
34-58
34-67
27-70
33-83
34-74

О.

55
54
51
31
31
25
21
20
20
16
12
 8

ФI.

1
1
2
9
7
9
11
12
12
12
14
16

1.
2.
3.
4.
5.
6.
7.
8.
9.
10.
11.
12.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джатокъуэ Залинэ, корректорхэу 
Щоджэн Иннэ (2, 4-нэ нап.), Щоджэн 
Заирэ (1, 3-нэ нап.), корректорхэм я 
дэIэпыкъуэгъу Елмэс  ФатIимэ.

КомпьютеркIэ газетым и теп лъэр 
ящIащ Щомахуэ Марианнэ, Мэл-
бахъуэ  Анжелэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

УнафэщI-редактор
ШИРДИЙ  Маринэ

РЕДКОЛЛЕГИЕМ ХЭТХЭР:

Жыласэ Заурбэч (редактор нэ-
хъыщхьэ) ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), 
 Къардэн Маритэ, Къумахуэ Ас-
лъэн, Нэ щIэпыджэ Замирэ, Чэ рим 
Марианнэ, Щхьэ щэмыщI Изэ.

Адыгейм и «дыщэ хужьыр» яIэт
Адыгэм и дуней щIэра-

щIэмрэ лъэпкъыр щызэ хы-
хьам деж и бжьыфIагъымрэ 
щынэрылъагъу зэхыхьэ ин 
хъуат мы гъэм АР-м ще-
кIуэкIа Адыгэ кхъуейм и XIV 
фестивалыр. Абы щызы-
хэпщIэрт икIи нэрылъагъу 
щып щыхъурт узыгъэгуш-
хуэу ди лъэпкъым иIэ   хъу-
гъуэфIыгъуэхэр – адыга-
гъэр, цIыхугъэр, гуапагъэр, 
хабзэр, фащэр, ерыскъыр, 
берычэтыр, щэнхабзэр, нэ-
гъуэщI куэди. 

МИС А ПСОМКIИ бейуэ ма-
хуитIкIэ екIуэкIащ адыгэ 
кхъуейм  траухуа зэхы хьэш-
хуэр. Абы къекIуалIэр адыгэм 
и закъуэкъым, атIэ Адыгейм 
ис нэгъуэщI лъэпкъхэри, сы-
тым дежи туристкIэ бей щIы-
налъэм щыхьэщIэхэри хэтщ. 
Барнаул, Мюнхен, Ростов, Ду-
бай, Омск – мыхэр ауэ здыб-
лэкIым къыздикIауэ жаIэу 
зэхэсха къалэцIэхэщ. Зып-
лъы  хьакIуэу, зыгъэпсэхуа-
кIуэу къызэхуэсахэм жаIэрт я 
зы гъэпсэхугъуэ пIалъэр мы 
фестивалыр щекIуэкIынум 
трагъахуэурэ Адыгэ кхъуейм 
и махуэм къызэрыкIуэр. Мы-
зэ-мытIэу щыIахэр гъунэжт. 
Си цIыхугъэу Европэм къикIа 
гуп зэрыIыгъми сащрихьэ-
лIащ Дахэ губгъуэшхуэм. 
Жы пIэнуракъэ, цIыху мин 70 
хэтащ Адыгэ кхъуейм и ма-
хуэм, дигу къинэжын телъы-
джэ куэди щытлъэгъуащ. 
Фес тивалым цIыхуу къекIуэ-
лIар зэрыкуэдыр къалъытэри, 
губгъуэм шэтырхэр щагъэу-
ват, дыгъэм щыхъума, IэфIу 
шха хъун щхьэкIэ. Абы ща-
гъэува Iэнэхэм къызэхуэсахэр 
чэзууэ пэрытIысхьэурэ едза-
къэрт, удзыпцIэм хэт итIыс-
хьэ пIэ щабэхэм зыщагъэп-
сэхурт.

Иджы епщыкIуплIанэу 
екIуэкI фестивалым и утыку 
нэ хъыщхьэр артистхэм зы-
къыщагъэлъагъуэрати, сы-
хьэ ти 10-м ирихьэлIэу къызэ-
хуэса гупышхуэм фIэхъус 
пса лъэкIэ зыхуагъэзащ ар 
езы гъэкIуэкI Мекъул Руслан, 
IэхъуэджакIуэ Рузанэ, ЛIы-
хъужь Айдэмыр сымэ икIи 
«дыщэ хужьым» иращIэкI ма-
хуэшхуэр къызэIуихыну къэп-
сэлъапIэр хуит хуащIащ 
Адыгэ Республикэм и ЛIыщ-
хьэ КъумпIыл Мурат. 

Лъахэм исхэми  хьэщIэхэми 
фIэхъус псалъэ гуапэкIэ за-
хуигъэзащ КъумпIылым икIи 
жиIащ адыгэ кхъуейр рес-
публкэм лъэпкъ шхыныгъуэ 
нэхъыщхьэу зэриIэм и мыза-
къуэу, хамэ къэралхэм къы-
щацIыху бренд зэрыхъуар. 
ХьэщIэр къребгъэблэгъэнуи, 
унагъуэм щыпшхынуи, гъуэ-
мылапхъэ пщIынуи зихуэдэ 
зэрыщымыIэр къыхигъэщащ 
УнафэщIым. «Абы ди респуб-
ликэм цIыхухэр кърешалIэ 
икIи ди экономикэм хэхъуэ 
къы хуехь. Ди кхъуейр пасэм 
адыгэхэм къагъэсэбэпу щыта 
Iэмалхэм тету ящI, дэтхэнэми 
езым и щэху иIэжу. Гъэ къэс 
ди къэралми нэгъуэщI щIы-
налъэхэми щащэн хуэдэу нэ-
хъыбэ къызэрыщIэдгъэкIы-
ным иужь дитщ, гъэшхэкIыр 
зыщI IуэхущIапIэхэм дадоIэ-
пыкъу къэралым къарит Iэ-
мал псори къагъэсэбэпыным-
кIэ. Ди лъэпкъ шхыныгъуэр 
нэхъыбэм къацIыхунымкIэ, и 
IэфIагъыр къащIэнымкIэ Iэ-
мал гъуэзэджэщ мы зэ хы-

хьэр», – жиIащ КъумпIылым.
Адыгэ макъамэ гуакIуэм 

щIэту я бжэхэмрэ куэбжэ хэм-
рэ къызэIуахащ АР-м и щIы-
налъэхэм Дахэ губгъуэ хуи-
тышхуэм иращIыхьа пщIан-
тIэхэм. Ахэрат Iуэхум и 
 куры хымрэ и фIыпIэмрэ зы-
гъэ лъагъуэр, ахэрат унэгуа-
щэхэм гухъур щаIыгъа, лIы-
хэм шыгукIэ къыщакIухьа 
лъэ хъэнэ лъандэрэ адыгэм 
къикIуа гъуэгуанэмрэ нобэ 
абы игъуэта псэукIэ зэпэ-
щымрэ нэрылъагъу пщызыщI 
ерыскъыхэмрэ хьэпшыпхэм-
кIэ узэда пщIантIэхэр зыу-
хуар. АР-м и ЛIыщхьэ Къум-
пIыл Мурат къикIухьурэ зри-
гъэ лъэгъуащ къалэхэмрэ 
рай онхэмрэ ягъэува пщIан-
тIэхэр. Абыхэм къаIэта ерыс-
къым едзэкъащ, къафэхэм-
кIэ, уэ рэд хэмкIэ ирагъэбла-
гъэурэ нэ жэгужэу яхэтащ. 

 Бгъэныщхьэ унэ, кхъуей те-
плъэу щIа унэ, ятIагъуэкIэ яйя 
лъапсэ, гуэн, гуэщ – беры чэ-
тыр щIэзрэ цIыху нэфIэгуфIэ 
хьэлэлхэр щызэхуэса пщIан-
тIэхэр ягъэщIагъуэу къызэ-
хакIухьырт цIыхубэми, къулы-
къущIэхэми. А махуэм адыгэ-
мэ зыщымыуа зы ерыскъыи, 
зы хьэпшыпи щыплъагъу-
нутэкъым Iэгъуэблагъэм. Зи 
махуэр кхъуейрати, ар цIынэу, 
гъэгъуауэ, гъэжьауэ, IэшкIэу, 
матэу, упщIэтауэ, хъурейуэ, 
ухуэнауэ, благъэу, шыхьауэ, 
зэкIуэцIылъу, плъыжьу, ху-
жьу, гъуэжьу, уеблэмэ таж те-
гъэсауэ нэм къыщIидзэрт. 
Адыгэ кхъуей хэлъу морожнэ, 
ар зыхэлъ кIэнфет, печенэ, 
адыгэ кхъуей зыдэлъ хьэ-
лывэ, шыпс, пIастэ, лы-лэпс, 
лыбжьэ, мэлыл - куэд дыдэт 
кърахьэжьар. Дэтхэнэ зы 
пщIа нтIэми цIыху 200-м нэс 
зэ ригъэшхэн ерыскъы ща-
пщэфIырт, щIэупщIэ зиIэр 
адыгей хьэлывэрати, шыуа-
ныш хуэкIэ ихъуреягъым зэ-
пымыууэ щагъажьэрт. МыIэ-
рысэр зи дамыгъэ Мейкъуапэ 
и пщIантIэм мыIэрысэ теплъэ 
зиIэ Iэнэхэмрэ шэнтхэмрэ 
ще гъэувэкIат, IэпэIэсэхэм я 
IэдакъэщIэкIхэр щагъэлъа-
гъуэрт, мыIэрысэхэр матэхэм 
илъу щагуэшырт, киллограм 
500 къашауэ. Махуэшхуэр 
къы щIызэрагъэпэщар цIыху-
хэрати, ягъатхъэрт. Ауэ дэт-
хэнэ районми зэрызигъэхьэ-
зырар къэзыпщытэ гупи зэха-
шати, щхьэж зыхуэкъулеймрэ 
зыхуэхьэзырымрэ дахэу я па-
щхьэ ирахьэрт. 

Хуабжьу удэзыхьэхт бгъэ-
дыхьэкIэ зэмылIэужьыгъуэ-
хэр яIэу, цIыхухэм нэхъ яфIэ-
гъэщIэгъуэнын Iэмалхэр къэ-
лъытауэ Мейкъуапэ къалэ, 
Мейкъуапэ районым, Адыгэ-
къалэ, Щэуджэн, Тэхъутэмы-
къуей, Теувэж, Куэшхьэблэ, 
Красногвардейскэ, Джыджы 
щIыналъэхэм утыку кърахьа-
хэр. Фестивалым щызэпеуащ 
адыгэ кхъуеймрэ шэхэкIхэмрэ 
зыщI IуэхущIапIэхэри. 

Ерыскъыри 
хьэпшыпри адыгэ 

теплъэт
ЩIыпIэ хэха яIэу я Iэдакъэ-

щIэкIхэр утыку кърахьащ рес-
публикэм ис бзылъхугъэ Iэпэ-
Iэсэхэмрэ фэм, гъущIым, 
пхъэм елэжь IэщIагъэлI хэм-
рэ. Апхуэдэу Гумэ Ларисэ, 
Акъуш ФатIимэ, Пэрэныкъуэ 
Рузанэ, Бэджокъуэ Бэллэ, 
Мыгу Рузанэ сымэ я фащэ-

хэм рэ зэрызагъэщIэращIэ 
хьэ п  шыпхэмрэ зэхыхьэр ягъэ-
дэхащ. Адыгэ шы фэ лIы-
фэмрэ дамыгъэхэмрэ къызы-
тещ хьэпшып, щыгъын щIын-
кIэ Адыгейм япэ ищыфын хэ-
гъэгу щыIэу къыщIэкIынкъым. 

Бзылъхугъэ IэпэIэсэхэми 
цIыхухъу IэпщIэлъапщIэхэми 
утыку кърахьахэм ди лъэпкъ 
псэукIэр уи нэгу къыщIагъэ-
хьэрт. ЦIыкIуи-ини щызэб-
лэкIырт дыщэидэм, хэдыкIым, 
дэным зыщыхуагъасэ щIы-
пIэхэм.

ЛIышэ Ахьмэд 1990 гъэ 
 лъандэрэ ещI пхъэм къыхэ-
щIы кIауэ адыгэхэм къагъэ-
сэбэпу щыта хьэп шыпхэмрэ 
лъэпкъ дамыгъэхэр къызы-
тещ зэрыпщафIэ, зэрыIэбэ 
Iэ мэпсымэхэмрэ. «Сэ па сэ-
рей IэщIагъэр зэрысхъумэ-
нум иужь ситщ, ауэ 21-нэ лIэ-
щIыгъуэм дыщыщыпсэу кIэ, 
абы щIэ гуэр хэслъхьэным, 
нобэрей зэманым екIуу сщIы-
ным согугъу», – жеIэ Ахьмэд. 
ПщэфIапIэм къыщагъэсэбэп 
хупхъэ, бэлагъхэм я деж щы-
щIэдзауэ республикэм, лъэп-
къым и дамыгъэхэр зытет 
 саугъэтхэм я деж щиухыжу 
 Ахь мэд и Iэм имыщI щыIэж-
къым. Иорданием и па щ ты-
хьыкъуэ Алий щхьэгъусэ къы-
щишэм адыгэ фащэ яхуэзы-
дар Сэралъп Мадинэмэ, уна-
гъуэщIэм къахэхъуа сабийр 
зэрылъыну гущэр зыщIар 
ЛIы  шэ Ахьмэдщ. Мис апхуэдэ 
гъэщIэгъуэн куэд къы щыт-
щIащ фестивалым. 

Уеблэмэ, дыуэршэру дыз-
дэщытым, ди пащхьэм зы 
гъэщIэгъуэн къыщыхъуащ. 
ПщIантIэхэм ящыщ зым ды-
дэту адыгэ фащэкIэ зэ щы-
хуэпыкIа щIалэщIэ гуп къы-
дыхьащ, напIэдэхьеи гъуэм  
зым иIыгъа щIакIуэм пщащэ 
цIыкIур кIуэцIигъэ джэразэщ, 
и плIэм дилъхьэри, ирихьэ-

жьащ. Абыхэм я лIыкIуэ  
Хъуэ кIуэн Хьэ мед пщIантIэм 
дэтхэм къахыхьащ. Абы 
жиIащ щIалэмрэ пща щэмрэ 
зэрызэрыцIыхур, унагъуэщIэ 
зэдаухуэнуи зэ рызэгурыIуар, 
хабзэм тету псори дахэу 
къызэрекIуэкIынур, куэд мы-
щIэу хьэгъуэлIыгъуэр къызэ-
рыдахынур. 

АпщIондэхукIэ нэгъуэщI 
пщIантIэм пшынэ макъ къы-
щоIу. Абы нэчыхь щыхуатхырт 
Адыгэкъалэ щыщ щIалэмрэ 
пщащэмрэ. ЦIыху мин 70 хэту 
а махуэм екIуэкIащ зы хьэ-
гъуэ лIыгъуэ, фестивалым 
уна гъуэщIэ къыщыунэхуащ. 
Зэ рыжаIамкIэ, щауэмрэ ны-
сащIэмрэ нэгъабэ екIуэкIа 
зэхыхьэм щызэрыцIыхуат. 

ЛIыщхьэмрэ 
журналистхэмрэ 

зэхуозэ 
Хабзэ зэрахуэхъуауэ, зэ-

хыхьэшхуэм журналистхэри 
ирагъэблагъэ гъэ къэс. АР-м 
Лъэпкъ IуэхухэмкIэ, хамэ къэ-
ралхэм щыпсэу я лъэпкъэгъу-
хэм запыщIэнымрэ хъыбар-
егъащIэ IэнатIэхэмкIэ и къэ-
рал комитетым дригъэб лэ-
гъащ Ипщэ федеральнэ 
щIы налъэм хыхьэ хэгъэгухэм, 
Къэбэрдей-Балъкъэрым, 
Къэ  рэшей-Шэрджэсым щыщ 
журналистхэр. Дыщыпсэуну-
ри щIыпIэ нэхъыфI дыдэу 
къыхахри, Дахэ губгъуэшхуэм 
дызэрашэну-дыкъызэрашэ-
жыну машинэхэр яубзыхуауэ 
дынэсащ. Комитетым и уна-
фэщI Дол Долэт дызэригъэ-
цIыхуащ, КъБР-м, КъШР-м 
икIа адыгэ журналистхэм 
къыт щыгуфIыкIащ, мыпхуэдэ 
зэпыщIэныгъэхэр ди зэкъуэ-
шыныгъэр зыгъэбыдэ зы лъэ-
бакъуэу зэрыщытыр къыхи-
гъэщащ. А зэкъуэшыгъэм рэ 
зэIыхьлыгъэмрэ зыхэтщIэу 
дыщыIащ фестивалым. Нал-

шык, Черкесск дыкъикIауэ 
къэ зыщIэ бысымхэм дыз-
дэтIысыр яфIэгъурт, да-
гъэшхыр яфIэмащIэт. 

Адыгэ Республикэм и ЛIыщ-
хьэ КъумпIыл Мурат пщIан-
тIэхэр къыщызэхикIухьым, 
езыр къыщалъхуа къуажэр 
зы хэт Красногвардейскэ рай-
о ным журналистхэм къы-
щытхуэзащ. Абдеж сэлам 
гуа пэ къыщыдихащ икIи 
къыт щIэупщIащ. Япэу упщIэ 
езытыну къызыхуихуар сэра-
ти: «Мыпхуэдиз цIыху щызэ-
хыхьа фестивалым и къалэн 
нэ хъыщхьэу къыплъытэр 
сыт? Iуэхур адыгэ кхъуейм 
щы теухуакIэ, адыгэ кхъуей 
щащI адрей хэгъэгухэри 
(адыгэ зэрыс республикэ хэ-
рат зи гугъу сщIыр – Къэбэр-
дей-Балъкъэрымрэ Къэрэ-
шей-Шэрджэсымрэ) къыхэв-
гъэхьэу щIыналъэзэхуаку 
фес тиваль фщIыным дауэ 
уеплърэ?» сеупщIащ.

- Къыхэзгъэщыну сыхуейщ 
нэгъабэ Адыгейм кхъуейуэ 
тонн мин 32-рэ къызэры-
щыщIагъэкIар. Совет лъэхъэ-
нэр къапщтэмэ, Щэуджэн 
рай оным дэт заводым псом 
япэ кхъуей куэд къыщыщIи-
гъэкIат икIи ар ди лъахэм 
зэрыщащIам щхьэкIэ, 
дэфтэркIэ «адыгей кхъуей» 
фIащащ. Мис абы лъандэрэ 
илъэситху къэс хэхъуэ зэпыту 
йокIуэкI кхъуей зыщI завод-
хэри, кхъуейуэ тщэри. Мыр 
адыгэ ерыскъы къудейуэ-
къым нобэ къызэрытлъытэр, 
атIэ республикэм и экономи-
кэм и Iыхьэ купщIафIэ хъуащ. 

Нобэ фэ фолъагъу пщIан-
тIэхэр фестивалым зэрыхэты-
ным хуабжьу зэрызыхуагъэ-
хьэ зырар, творческэ бгъэ ды-
хьэкIэ иIэу шхыныгъуэхэр 
уты ку къызэрырахьэр. Абыхэ-
ми зэхыхьэм и пщIэр къиIэту 
къысщохъу. ЕтIуанэрауэ, 

 кхъуей зыщIхэм я Iуэхум гъэ 
къэс зэрызрагъэубгъунум 
иужь итщ. Джыджы районым, 
псалъэм къыдэкIуэу, тонн 
мин 19 къыщыщIагъэкIащ, 
тонн мин 32-м щыщу. Гу 
лъыф тамэ, адыгэ кхъуейм и 
закъуэкъым къыщIэдгъэкIыр, 
нэгъуэщI лIэужьыгъуэ куэди 
ящI хъуащ. Абы нэхъ зиуб  -
гъу ху, лэжьапIэ IэнатIэ нэ-
хъыбэ къы дет, бюджетым иIэ 
хэ хъуэр нэхъыбэ мэхъу. 

Езы фестивалым и гугъу 
пщIымэ, ерыскъыхэкIхэм я 
гъэ лъэгъуэныгъэ къудей мы-
хъуу, лъэпкъ щэнхабзэхэри 
Iэп щIэлъапщIагъэри утыку 
къыщ рахьэ. Нэгъабэ цIыху 
мин 50 хэтащ, мы гъэм нэхъы-
бэж зэрыщыIэр хьэкъщ. Ар 
къэтлъытауэ, Дахэ губгъуэм 
нэхърэ нэхъ иныж догъэ хьэ-
зыр щедгъэкIуэкIыну, гъуэгур 
тралъхьащ, губгъуэр зэIузэ-
пэщ ящI, илъэс гъунэгъухэм 
Дэгукъуэ дгъэIэпхъуэну ди 
мурадщ. 

Мис абы щыгъуэм деж ди 
гуапэ дыдэу къедгъэблэгъэ-
фынущ ди къуэш республикэ-
хэри, пщIантIэ хэхахэр къы-
щызэIуахынщи, кхъуей лIэу-
жьыгъуэхэр щагъэлъэгъуэнщ.  
Псалъэм къыдэкIуэу жыпIэ-
мэ, мы гъэм Краснодар крайр 
япэу хэту аращи, ди гуапэщ 
ди къуэшхэр тлъагъуну. 

Абидокъуэ Люсанэ, «Чер-
кес хэку» газетым и редактор 
нэхъыщхьэ: 

– Уэ узэреп лъым кIэ, сыт 
хуэдэ райо ным и пщIантIэра 
нэхъ зэпэщу фес тивалым 
хэтыр? 

- Лъапсэ псори екIу, зэпэщ 
хъуауэ къызолъытэ. Псоми 
фIы щIэ яхуэсщIыну сыхуейщ. 
Сыт щхьэкIэ жыпIэмэ, цIыху 
куэд къокIуалIэ, куэдым 
 ялъагъу, куэдым йогуэпэкI. 
Къэбгъэлъагъуэмэ, Мейкъуа-
пэ автобус 12 мы махуитIым 

щылэжьэнущ, цIыхухэр къа-
шэ яшэжу. Абы къищынэ мы-
щIауэ, псэукIэкIэ нэхъ хуэ-
мыщIа е зи узыншагъэм сэ-
къат иIэ гупышхуэхэр ди нэIэ 
щIэту къашэ-яшэж. Адыгэм 
хьэщIэ зэрищIасэр фэри 
фощIэ, ахэр зыхуей хуэзэн 
щхьэкIэ къызэгъэпэщакIуэ-
хэм ялъэкI къагъэнэркъым. 

Тау Замирэ, «Адыгэ макъ» 
газетым и редактор нэ-
хъыщхьэм и къуэдзэ: 

– Адыгейм и бренд 
 кхъуейм и пщIэр лъагэ хъу 
зэпытщ, абы сэбэп хуохъу 
мып хуэдиз цIыху къы зэ-
кIуалIэ фестивалыр.

- Ди къэралыгъуэр къапщ-
тэ мэ, абы ис дэтхэнэ зы 
лъэпкъми езым и дамыгъэ, 
нэ щэ нэ хэр яIэжщ. Ахэращ 
къэралыр нэхъ лъэщ, нэхъ 
бей зыщIыр. Адыгэ кхъуейри 
ящыщщ зи гугъу сщIыхэм. Сэ 
къызэрыс лъытэмкIэ, ар лъэ-
ныкъуэ куэд кIэ къэралым 
сэбэпынагъ  къыхуэзыхь шхы-
ныгъуэщ. 

Адыгэбзэмрэ 
адыгэпсэмрэ 

Щхьэхуэу утемыпсэ лъы-
хьын кIэ Iэмал имыIэу гум хо-
пщIэ Адыгэ Республикэм щы-
 зэхэпх адыгэбзэр, кIэмыргуей 
диалектыр, абы щыпсэу ди 
лъэпкъэгъухэр зэрыадыгэ -
гур. Республикэм ис цIыху 
бжы гъэм и процент 20-25 
 къу дейрщ адыгэр, ауэ ады-
гэбзэр къэ ралыбзэу зэры-
щытыр щы  зыхыбощIэ, ща-
гъэлажьэри. Пса лъэм къы дэ-
кIуэу жы пIэ мэ, фестивалыр 
эфир занщIэкIэ «Адыгей» 
КъТРК-м къегъэлъагъуэри, 
ар езыгъэкIуэкI, АР-м щIыхь 
зиIэ и журналист цIэрыIуэ 
ТIэш Светланэ сыбгъэдэтщ. 
Телеэкранхэм зан щIэу къри-
дзэ нэтыным Светланэ фес-
тивалыр зэрекIуэ кIыр къы-
щеIуатэ. Ар зэм уры сыбзэкIэ 
мэпсалъэ, зэми адыгэб зэ зы-
къещI. Адыгэ Iуэ хум и даха-
гъымрэ абы гур къызэри-
Iэтымрэ щытеп сэ лъыхь кIэ, и 
анэдэлъхубзэр нэхъ  къыхи-
хыу, адыгэбзэкIэ зэ ры лъэлъу 
мэпсалъэри, бжы гъэ, Iуэху-
гъуэ гуэрхэр къиIуэ тэну уры-
сыбзэм тохьэж, аргуэрыжь-
щи, адыгэбзэкIэ къыпещэ. 

Ауэрэ АР-м и ЛIыщхьэр 
мик рофоным кърешалIэри, 
фестивалым и мыхьэнэм тре-
гъэпсэлъыхь урысыбзэкIэ, 
«иджы адыгэбзэкIэ къыдже-
пIэну сыхуейт» жеIэри, упщIэ 
иретри, КъумпIыл Мурат 
адыгэбзэкIэ жэуап ет. Ап хуэ-
дэм емыса сэ сыкIэлъоплъ си 
ныбжьэгъум и лэжьэкIэм икIи 
нэрылъагъу сщохъу урысыб-
зэри адыгэбзэри къэралыб-
зэу къэзылъытэхэм я щапхъэ 
телъыджэр. 

Махуэшхуэм къекIуэлIахэм 
адыгэхэр къахыбоцIыхукI, 
фа щэ ящыгъщ, фащэ зы щы-
мыгъым, адыгэ тхыпхъэщIып-
хъэхэмкIэ гъэщIэрэщIа джа-
нэ, бостей ящыгъщ е Iэмал 
имыIэу дамыгъэ гуэр яхэлъщ. 
Ярэби, мы Адыгейм исхэр дэ 
нэхърэ нэхъ адыгэу пIэрэ, 
жыпIэу урегъэгупсыс ди 

къуэш хэм я зэхэтыкIэм. Ады-
гэбзэр щыбзэрабзэ, адыгэ-
псэр щытынш зэхыхьэшхуэм 
нэхъапэм сцIыхуу щыта 
адыгэ дунейм зыкъыщызэ-
кIуэцIихауэ къысщыхъуащ си 
щхьэкIэ. Къызэхуэса цIыху 
мин 70-м ящыщу адыгэр ма-
щIэ дыдэтэкъэ, турист къом-
ри абы щы хэткIэ?! Ауэ адыгэ 
фIэкIа здэ щымыIэ зэIущIэу 
къыпщагъэхъурт и хъурея-
гъым щагъахъэм. Адыгэ фа-
щэ зыщыгъ щIа лэ цIыкIу къо-
мыр бэрэба нэ еуэу, урыс фа-
щэкIэ хуэпа пщащэ цIыкIухэм 
адыгэ къа фэ ягъэзащIэу 
щыплъагъукIэ, гур хэхъуэрт. 
Фестивалыр лъэпкъ зэныб-
жьэгъугъэми и джэлэсу зэ-
рыщытыр къэп лъагъурт 
адыгэ хьэщIэщ теплъэмрэ 
урыс унэм и теп лъэм рэ зы 
пщIантIэм щы дэплъагъуэкIэ, 
урысхэм хьэ лывэр щагъа-
жьэу, мэлылыр ща шууэ щып-
лъагъукIэ. Ахэ ри нэжэгужэу, я 
хэку, я лъахэ ягъэфIыну хэту, 
я щхьэ хуа щIыж пщIэм ады-
гагъэр зэрилъабжьэр жаIэу 
екIуэкIащ Iуэхур. 

КъыкIэлъыкIуэ 
махуэр лэгъупэжьхэм 

хухэхат
ЕтIуанэ махуэри гухэхъуэт, 

республикэм и къулеягъыр 
Дахэ губгъуэшхуэм и куэщIым 
илът. Шыуан пщIы бжыгъэхэр 
ще гъэувэкIауэ, унэгуащэ 
пща фIэхэмрэ лэгъупэжьхэм-
рэт а махуэр зыхухэхар. Матэ 
кхъуей хэхынымкIэ, хьэлывэ 
гъэжьэнымкIэ зэпеуэр пщэд-
джыжьым щегъэжьауэ пщы-
хьэщхьэ хъуху екIуэкIащ. А 
махуэми утыкум итащ АР-м и 
артистхэр, концертыр ирагъэ-
кIуэкIащ Меркъул Русланрэ 
ди лэжьэгъу, «Адыгэ макъ» 
газетым и журналист Ансы-
къуэ Иринэрэ. Фестивалыр 
ягъэ дэхащ «Налмэс» къэфа-
кIуэ къэрал ансамблым, «Ис-
лъэмей» гуп цIэрыIуэм, 
«Мыст» лъэпкъ уэрэджыIакIуэ 
гкпым. КъБР-м икIа «Бзэраб-
зэ» гупым Лосэн Тимур и 
пшынэ макъым щIэту уэрэд-
хэр жаIащ. Дзыбэ Мухьэмэд, 
Лъашэ Альберт, ЛIыбзу Ас-
лъэн сымэ хэтащ. 

АР-м щызэхэт Адыгэ Хасэм 
и тхьэмадэ ЛIымыщэкъуэ Рэ-
мэзан зи пашэ къэпщытакIуэ 
гупым лэжьыгъэшхуэ яIащ. 
Тынштэкъым, кхъуейм и нэ-
хъыфIри, пщIантIэм и нэхъ 
дахэри, хьэлывэм и нэхъ IэфI-
ри къыхэпхыну. Ауэ зэпеуэ 
щыхъукIэ, текIуахэри, егугъуа-
хэри, гугъу ехьахэри къыхэ-
гъэщын хуейти, псоми лъэны-
къуэ зырызкIэ я цIэр къра-
Iуащ. Нэхъыщхьэрати, фести-
валым и къалэну щыт 
зэ  ныбжьэгъугъэр, зэIузэпэ-
щыныгъэр гъэзэщIа хъуащ. 
Экономикэм лъабжьэ хуэхъу 
мылъкум щыщ IыхьэфI адыгэ 
кхъуейм къызэрилэжьыр, 
лъэ пкъ хъугъуэфIыгъуэхэр 
зэ  ри гъэ ба гъуэр, адыгэ щэн-
хабзэм зэ рызригъэужьыр, 
зыплъ ыхьа кIуэхэр хэгъэгум 
къызэрыришалIэр, адыгэ хэ-
кум и цIэмрэ и шхыныгъуэм-
рэ ди къэралым мыхъуу, хамэ 
къралхэм къазэрыщригъэ-
цIыхур зи джэлэсу щыта 
фестивалыр екIуэкIащ нэм 
илъагъумкIэ псэм зимы-
гъэнщIу. 

Тхыгъэри сурэтхэри 
НЭЩIЭПЫДЖЭ Замирэ 

ейщ. 

АР-м и ЛIыщхьэм пщIантIэхэр къызэхекIухь. ПщафIэ Iэзэхэм шхыныгъуэхэр ягъэхьэзыр. «Налмэсыр» къофэ.

КъумпIыл Мурат ИФЩI-мрэ КИФЩI-мрэ щыщ 
журналистхэм я упщIэхэм жэуап ярита нэужь.

Къызэхуэсахэр шыпсрэ пIастэкIэ ягъэтхъэжащ. Адыгейм и бренд нэхъыщхьэр. 

ХьэщIэхэр кърагъэблагъэ. 


